
НОРМАТИВТІК СІЛТЕМЕЛЕР 

 

 Осы магистрлік жобада келесі нормативтік-құқықтық актілерге сілтемелер 

пайдаланылды: 

 Қазақстан Республикасының Конституциясы (30.07.1995)  

«Дене шынықтыру және спорт туралы» Қазақстан Республикасының 2014 

жылғы 3 шілдедегі № 228-V Заңы (03.07.2014) 

«Қазақстан Республикасының дене шынықтыру мен спорт саласын 

дамытудың 2023 - 2029 жылдарға арналған тұжырымдамасын бекіту туралы» 

Қазақстан Республикасы Үкіметінің 2023 жылғы 28 наурыздағы № 251 қаулысы 

(28.03.2023) 

«Қазақстан Республикасы Туризм және спорт министрлігінің Спорт және 

дене шынықтыру істері комитеті» мемлекеттік мекемесінің ережесін бекіту 

туралы Қазақстан Республикасы Мәдениет және спорт министрінің 2016 жылғы 

30 мамырдағы № 148 бұйрығы (30.05.2016) 

БЕЛГІЛЕУЛЕР МЕН ҚЫСҚАРТУЛАР 

  

АҚ – Акционерлікқоғам 

АҚШ – Америка Құрама Штаттары 

БҰҰ – Біріккен Ұлттар Ұйымы 

БАҚ – Бұқаралық ақпарат құралдары 

БАӘ – Біріккен Араб Әмірліктері 

БЖСМ – Балалар жасөспірімдер спорт мектебі 

ҚР – Қазақстан Республикасы 

ҚР ҰОК – Қазақстан Республикасы Ұлттық олимпиада комитеті 

ҚР ҰПК – Қазақстан Республикасы Ұлттық паралимпиада комитеті 

ҚР ҰЭМ – Қазақстан Республикасы Ұлттық экономика министрлігі 

ҚР ТЖС – Қазақстан Республикасының Туризм және спорт 

министрлігі 

ҚХР – Қытай Халық Республикасы 

КСРО – Кеңестік Советтік Республикалар Одағы 

СжДШІК – Спорт және дене шынықтыру істері комитеті 

Covid-19 – Ковид-19 жұқпалы індеті 

ЖК – Жеке кәсіпкер 

ЖШС – Жауапкершілігі шектеулі серіктестік 

ЖІӨ – Жалпы ішкі өнім 

РФ – Ресей Федерациясы 

ОО – Олимпиада ойындары 

ОРМБЖСМ – Олимпиада резервінің мамандандырылған балалар-

жасөспірімдер спорт мектебі 

ХОК – Халықаралық олимпиада комитеті 

ЮНЕСКО - 

UNESCO 

– Біріккен Ұлттар Ұйымының ғылым-білім және мәдениет 

бойынша ұйымы - United Nations Educational, Scientific and 

Cultural Organization 

KPI – Негізгі өнімділік көрсеткіштері 

Key Performance Indicators 

USD – АҚШ доллары 

SWOT – Күшті, әлсіз, мүмкіндік және қауіптілікті талдау 

ТМД – Тәуелсіз мемлекеттер достастығы 

КІРІСПЕ 

 

Зерттеу тақырыбының өзектілігі. Қазақстан Республикасының ұлттық 

құрама командалары спорт саласындағы халықаралық даңқты ареналарда өнер 

көрсете отырып, өздерінің жалпы командалық есептегі айқын басымдықтарын 

белгілеуі және үздік орындарға қол жеткізуі еліміздің спорттық әлеуеті мен 

бәсекеге қабілеттігін арттыра отырып, спорттан дамыған үздік 30 елдің қатарына 

қосылып, байрақты бәсекелерде ел намысын жоғары деңгейде қорғайтын 

спортшыларды даярлауда ел спортын басқару механизмдерімен жаңа белестерді 

бағындыру болып табылады.  

Олимпиадалық спорт түрлері бойынша ҚР Халықаралық олимпиада 

комитетінің (ХОК) ақпаратына сәйкес спорт саласындағы даму әлеуеті мен 

бәсекеге қабілетті үлкен мемлекеттер қатарына қосылуы әбден мүмкін.  

Жас спорттық буын өкілдерінің қазіргі таңда атақты спортшыларға қарап 

қызығушылық таныта отырып, даңқты спортшыға айналу мақсатын қоя отырып, 

дене тәрбиесін мықтылай түсуі жалпы еліміздің әлеуметтік саладағы кеңістікке 

жол ашып қоймай, спорт арқылы мемлекетіміздің жалпы ішкі өнімділігін (ЖІӨ) 

әлемге бұқаралық ақпарат құралдарына (БАҚ) жариялау арқылы 

танымалдылықты арттыру көзделуде.  

Әрине, соңғы Токио-2020-да өткен Олимпиада ойындарының 

қорытындысы бойынша ҚР әлемдік рейтингте 8 қола медальмен 83 орынға табан 

тіреді, дегенмен спортшыларымыз барлық ерік күш жігерін сала отырып өнер 

көрсеткенімен, басқару саласында және спорттық резервтерді қалыптастыру, 

басқару, олармен тығыз жұмыс жасау қатынастары тағы басқалары тоқырап 

шығып қалғанын көріп қалдық. Әлемнің 4 жылдық үлкен додасында Қазақстан 

сияқты спортты жаңа рельстерге орналастырып келе жатқан жас ел үшін өте 

сәтсіз нәтиже болды [4]. 

«Сыни сәтте бәрі сыншыл» - демекші, барлық спорттық 

инфрақұрылымдармен, спорттық резервтерді даярлау және олармен жұмыс 

жүргізу, спорттық мүккәмалдардың деңгейі тағы басқа сан түрлі сұрақтар өз 

жауаптарын іздеді әрі іздеумен келеді. Бәлкім, осындай салада алға қойған 

стратегиялық жоспарлардың жаңадан әлемдік сұраныстарға сай екендігіне көз 

жеткізу үшін қазіргі таңда күшін жойған, алайда Олимпиадалық кезеңде 

«Қазақстан Республикасының дене шынықтыру мен спортты дамытудың 2025 

жылға дейінгі тұжырымдамасын бекіту туралы» Қазақстан Республикасы 

Президентінің 2016 жылғы 11 қаңтардағы № 168 Жарлығының өзектілігімен 

заман талабына сай келетін келмейтіндігі туралы қайта қарау мәселесі туындады 

[1].  

Сонымен қатар, халықаралық деңгейде Қазақстан атынан олимпиадалық 

спорт түрлері бойынша өкілдік ететін Қазақстан Республикасының Ұлттық 

олимпиада комитеті мен (ҚР ҰОК) Қазақстан Республикасының Ұлттық 

паралимпиада комитеті (ҚР ҰПК) мемлекеттік тапсырысты өз деңгейінде жүзеге 

асыра алмауы ҚР 2014 жылғы 3 шілдедегі «Дене шынықтыру және спорт 

туралы» № 228-V Заңына өзгерістер мен толықтырулар енгізу бойынша бір қатар 

ұсыныстар әзірленіп, жұмыстар жүргізілуде [2]. 

Бүгінгі күні ұлт денсаулығын күшейту, салауатты өмір салтын ұстану 

мәселелеріне ерекше мән беріліп отыр. Қарапайым халықтың тұрмыс 

тіршілігінен бөлек, кәсіби спортшыларды қалыптастыру үшін барлық 

әлеуеттерді тиісті деңгейде қолдана отырып, спорттық нысандарды түгендеу 

жұмыстарынан бастап, орталық аппараттың құрылымын қайта қарау арқылы 

көптеген жұмыстар жүргізу қажеттігі туындады. 

Ел Президенті спорт саласын қолдап, 2023 жылғы 1 қыркүйектегі 

«Қазақстан Республикасының мемлекеттік басқару жүйесін одан әрі жетілдіру 

жөніндегі шаралар туралы» №318 Жарлыққа сәйкес ҚР Туризм және спорт 

министрлігін қайта құруға пәрмен берді [3]. 

Тақырыпты әзірлеу үшін негіз және бастапқы деректер. Тақырыпты 

зерттеу барысында қолданылатын негізгі құжаттардың бірі ҚР «Спорт және дене 

шынықтыру туралы» 2014 жылғы 3 шілдедегі № 228-V Заңы [2]; ҚР «Қазақстан 

Республикасының дене шынықтыру мен спорт саласын дамытудың 2023 – 2029 

жылдарға арналған тұжырымдамасын бекіту туралы» Үкіметінің 2023 жылғы 28 

наурыздағы № 251 қаулысы [5]; ҚР «Дені сау ұлт» әрбір азамат үшін сапалы және 

қолжетімді денсаулық сақтау» ұлттық жобасын бекіту туралы» Үкіметінің 2021 

жылғы 12 қазандағы № 725 қаулысы [6]; Қазақстанның спортты дамыту саясаты, 

стратегиялары және олардың қызметі туралы есептерді талдау; олимпиадалық 

спорт түрлерін басқаруға қатысты ғылыми жұмыстарды зерттеу.  

Соның ішінде Ж. Г.Байжумина, К. К.Закирьянов [7], Ы. Г.Пак, Ч.С. Пак [8], 

М. Таникеев [9], К. Холт [10], В.Н. Лавриенко [11], Килиан Жорнет [24], Дэниел 

Либерман [26] еңбектерінен қарауға болады. 

Ғылыми еңбектерден бөлек, спорт саласындағы спорт және дене 

шынықтыру қызметі мен мемлекеттік саясатқа қатысты бұқаралық ақпарат 

құралдарында (БАҚ) жарияланған мәліметтер талданды.  

Осы зерттеу жұмысын жүргізу қажеттілігі. Жалпы тәуелсіздік 

жылдарынан бері Қазақстан Республикасының спорт саласындағы төрт жылда 

бір айналып соғатын төрткүл дүние жүйріктерін үкілеп сынға салатын бәсекеде 

7 жазғы Олимпиада ойындарына қатысып, соңғы Токио-2020 Олимпиада 

ойындарында командалық есепте көрсеткен нәтижесімен Бейжің-2022 Қысқы 

спорт түрлері бойынша соңғы Олимпиада ойындарында мүлде нәтижеге қол 

жеткізбеуі еліміздің спорт жүйесенің басқаруындағы өзекті қордаланған 

мәселелерді шешуге әкеп соқтырды. Стратегиялық құжаттардың ескіруімен 

спорттық резервтің уақытылы қалыптаспауынан, қыруар қаржы бөлінгенімен 

мемлекеттік тапсырысты ҚР ҰОК мен ҚР ҰПК қажетті деңгейде жүзеге асыра 

алмауынан Олимпиадалық спорт түрлерін басқару тетіктері әлсірей түсіп, 

еліміздің халықаралық беделіне нұқсан келтірілді.  

Жобаның мақсаты. Еліміздің Олимпиадалық спорт түрлерін басқаруды 

жетілдіру бойынша халықаралық тәжірибені зерттей отырып, жаңа басқару 

моделін ұсыну. 

Жобаның мақсатына жету үшін мынадай міндеттер қойылды:  

1. спорт саласын басқару бойынша жалпы тарихи теориялық негізде 

әдебиетке шолу арқылы зерделеу; 

2. қолданыстағы нормативтік-құқықтық актілермен статистикалық 

ақпараттарды өңдеу; 

3. шетел тәжірибесіне талдау жасау және жаңа басқару құрылымы моделін 

ұсыну. 

Жобаның жаңалығы. Спорт саласын басқару бойынша жаңа басқару 

жүйесін ұсыну, бұл жүйеде орталықтан басқару арқылы барлық республика 

аумағындағы спорттық мекемелерге тікелей әсер ету арқылы олардың 

қаржыландыру көздерін, инфрақұрылым жағдайы мен спорттық мүкәммалдарды 

жаңартуға қатысты, шұғылданушы спортшылар туралы ақпараттарды басқаруға 

мүмкіндік ала отырып, олимпиадалық спорт түрлерін дамытуды жүйелі жолға 

қою көзделген. Саланы заманауи цифрландыру бағытындағы әлеуетін арттыру 

арқылы басқаруды жеңілдету қарастырылған. 

Зерттеу обьектісі. Қазақстан Республикасының Туризм және спорт 

министрлігінің Спорт және дене шынықтыру істері комитеті. 

Зерттеу пәні. ҚР ТЖС министрлігінің Спорт және дене шынықтыру істері 

комитетінің олимпиадалық спорт түрлерін басқаруды дамыту арқылы еліміздің 

спорттық әлеуетін арттыру бойынша құралдар мен тетіктер. 

Зерттеу әдістері. Зерттеу жобасы аясында зерттеу әдістерінің кешенін 

пайдалану көзделеді. Бұған спорт саласының негіздерін айқындау үшін 

әдебиетке шолу арқылы тарихи теориялық талдау, осы саладағы халықаралық 

тәжірибені салыстырмалы талдау, күшті, әлсіз, мүмкіндік және қауіптілікті 

талдау (SWOT), статистикалық деректерді жинауды қоса алғанда, Қазақстандағы 

спортты басқарудың қазіргі жай-күйімен жаңа басқару моделіне эмпирикалық 

талдаудың сауалнама жүргізу қолданылды. 

Зерттеудің гипотезасы. Зерттеудің гипотезасы спортты басқаруды 

дамыту арқылы ел спортының халықаралық аренадағы беделін көтеруге, жалпы 

халықтың салауатты өмір салтын ұстанып, спортпен шұғылдануына мүмкіндік 

береді.  

Зерттеудің тәжірибелік маңыздылығы. Бұл зерттеу барысында жасалған 

ұсынымдар салалық уәкілетті мемлекеттік органдардың жұмыс барысында 

қолданылуы мүмкін. 

Жарияланым. «Қазақстан Республикасындағы олимпиадалық спорт 

түрлерін басқаруды жетілдірудегі негізгі механизмдер» атты мақала Қазақстан 

Республикасы Президенті жанындағы мемлекеттік басқару академиясымен 2023 

жылдың 27-28 сәуірінде ұйымдастырылған «Ашық үкімет және жаңа басқару 

мәдениеті: есту, түсіну, әрекет ету» атты халықаралық ғылыми-практикалық 

конференциясында жарық көрді. 

НЕГІЗГІ БӨЛІМ 

 

1-тарау. ТӘУЕЛСІЗДІК ЖЫЛДАРЫНДАҒЫ СПОРТ САЛАСЫН 

БАСҚАРУЫ МЕН ҚҰҚЫҚТЫҚ ДАМУЫ 

 

Әдебиетке шолу. Тарих белгілі бір мақсатқа жету үшін жинақталған 

мәселелерді шешуде стратегиялық ойлаулар мен қатар қажетті межеде 

қаншалықты дұрыс ақпараттар толқынында шынайы ақпараттар болғаны немесе 

болмағанына баға берер таптырмас құндылық деп айтсақ болады. Еліміздің 1991 

жылы 16 желтоқсанда Тәуелсіз мемлекет ретінде саяси сахнаға шығуынан 

бастап, қазіргі күнге дейін мемлекет мойнына түскен барлық саладағы қоғамдық 

ахуал мен еліміздің халықаралық аренадағы беделі, экономикалық тұрақтылығы 

мен инвестициялық тартымдылығы сонымен қатар цифрландыру дәуірінде өзіне 

тән ерекшеліктерінің барлығын кезең кезеңімен өткеріп келе жатыр.  

  Зерттеу тақырыбымым осынау 30 жылдан астам тарихымызда тұғырлы 

Тәуелсіздікпен үзеңгілесіп келе жатқан, қоғамның әлеуметтік тұрғысынан 

әлеуетін арттыруда үлкен рөл ойнайтын, халқымыздың «Дені саудың – жаны 

сау» немесе «Салауатты өмір сүру – денсаулық кепілі» деген нақыл сөздеріне 

сай, қазіргі замандағы дене шынықтыру мен спорттың басқаруымен даму тарихы 

тұрғысында зерттеу жасап, одан әрі барлық дереккөздер зерделене отырып, 

спортты басқарудың тиімді құрылымы ұсынылатын болады.  

  «Спорт - әр адамның өзін-өзі жетілдіруінің мүмкін көзі».  

Француздың ұлы ойшылы, аристократ, Олимпиада ойындарының негізін 

қалаушылардың бірі десекте болады П. Кубертеннің келесі сөзі ақылға қонымды 

ретінде қазіргі таңда барлық ХОК сұхбаттасу аймақтарында қолданылады [14]. 

М.Таникеевтің еңбегінде спортпен дене тәрбиесі қоғамның белгілі бір 

тарихи жағдайларының жемісі ретінде адамдардың рухани іс-әрекетінің тарихи 

қалыптасқан нәтижелердің жиынтығын құрайтынын және Біріккен Ұлттар 

Ұйымының ғылым-білім және мәдениет бойынша ұйымы (ЮНЕСКО-ның) 

қамқорлығымен өткен «Заманауи спорт» дүниежүзілік конгрестерде және басқа 

да ірі ғылыми форумдарда дене шынықтыру және спорт саласындағы ғылыми 

зерттеулерді әлеуметтік және ұлттық жағдайларға байланысты жалпылаудың 

маңыздылығы бірнеше рет атап өтілгені туралы кеңінен насихаттайды [9]. 

Этникалық француз Норвегиялық спорт жазушысы Килиан Жорнеттің 

пайымдауынша Олимпия ойындарына қандай басқару жүйесі болмасын, қандай 

тамаша жағдай жасалмасын, спортшы адамның ішкі жан дүниесімен бірге 

ұштасатын тылсым табиғи күш секілді әр адамның бойына емес, нағыз 

азаматтың ойына қонымды әрі сіңімді бір реттілікпен келетін жүйе секілді деп 

айтады. Мысал ретінде ол, Ямайка мемлекетінің атақты спортшысы, бірнеше 

мәрте жеңіл атлетикадан Олимпиада чемпионы болған Усейн Болт жайында 

«Мүмкін емес ештеңе жоқ» кітабында былай дейді, «Усейн әр таңын аттырғанда 

ол тек жалаңаш күйде күніне он мыңдаған шақырымдарды артқа тастап 

жаттығулар өткізседе, ОО өтіп жатқан уақытта бірінші іріктеу кезіндегі жарысқа 

шығарда қатты қобалжу үстінде бола тұра, өзінің күнделікті жасап жүрген 

жаттығуларын еске алсада, солай жасай алмай қалуына бір үрей бар екендігін 

мойындағаны туралы жазады. Ақтаңгер спортшы болсаңда, қаншалықты барлық 

жағдайаттарың жасалған болсада, аспаннан түсетін тылсым күштің қуаты сол 

күні сол уақытта саған түспесе спортшының бағы жануы екі талай екенін 

айтады» [24]. 

Соңғы Covid-19 пандемиясынан кейін адамзат баласы спортқа деген ынта 

жігерін ашып, бұқаралық спорт аясында өз денсаулықтарын күтуге деген 

қызығушылықтарын арттыра түсуде. Қоғам болып, әлеуметтік жауапкершілікте 

болуы барлық азаматтардың алдындағы абыройлы міндет деп санап, халыққа 

қолжетімді спорт түрлерімен шұғылдануға мүмкіндік ала бастады. Әрине, бұл 

уақытқа дейінде бұқаралық спортқа деген көңіл жоғары жетістіктер спортына 

қарағанда едәуір төмен деңгейде болды.  

Л.П.Матвеевтің пайымдауына тоқталатын болсақ, Спорт тұжырымдамасы 

барлық спортпен байланысты құбылыстардың бүкіл кешенін белгілеу үшін 

пайдалануды ұсынады: нақты бәсекелестік қызмет, оған арнайы дайындық, 

сондай-ақ, адамгершілік қатынастар мен олардың негізінде қалыптасқан мінез-

құлық нормалары деп қарастырады [16]. 

Ағылшын жазушы Дэниел Либерманның көзқарасы бойынша өмірді 

жарқын ету, мәнді мағыналы өмір сүру адамзаттың өз қолында екенін 

түсіндіреді. Әрқашан физикалық белсенді өмір сүру салтымен жүрген адамдар 

әрдайым шыдамды, кез-келген ортаға бейімділік қасиеті бар және өзгермелі 

дүниелерге бейтараптық танытып қана қоймай, онымен бірге өмір сүруді өзіне 

ыңғайлы етіп жасап алады. Спорт осындай өмірдің салты ретінде бірден-бір 

таптырмас құрал ретінде танылады. Дене шынықтырумен қатар рухани адамның 

бай болуы нағыз екі құбылыстың сабақтастықтарын арттыруға жол береді. 

Ағылшындықтардың апта күндерінде өз бос уақыттарын тиімді өткізулеріне 

көптеген себептер бар. Мемлекетте денсаулық саласы қымбат болуы, ауырып 

қалудан қарағанда спортпен шұғылдану арқылы өз имунитеттерін жоғары 

ұстауы халықтың белсенді өмір сүру деңгейінің өздігінен көтерілуіне әкеп 

соқтырады.  

Осы кітапты 2017 жылы Дэниел жазуды бастағанда, Кения 

Республикасының Найроби қаласында болған. Жергілікті халықтың күнделікті 

өмір сүру салтын қарап, адамдар жалаң-аяқ жолы жоқ жерлерде жүгіріп жүргенді 

көріп, жақсы өмір сүруге бейімделген адам табиғаты қатаң жерде бейімделу 

қиынға соғатынын ойға түйген. Жаяу жүрудің өзі спорт деген ұғымды қатаң 

ұстанған ол әрдайым Лондонда өз ауласында спортпен шұғылдануды бірінші 

орынға қойды [26]. 

Дәл осы бұқаралық спортты дамыту, инфрақұрылымды ретке келтіруде  

Мемлекет басшысы «Халық бірлігі және жүйелі реформалар – ел өркендеуінің 

берік негізі» атты Қазақстан халқына Жолдауында «Денсаулық кепілі – дене 

шынықтыру, халықтың және балалардың спортпен шұғылдануына жағдай 

жасалуы қажет екенін тағы да қайталап айтамын, облыс әкімдері спорт 

инфрақұрылымын біртіндеп салуды қамтамасыз етуге тиіс» деп атап көрсетті 

[15].  

Жалпы еліміздің қазіргі спорт саласындағы даму бағыты бұқаралық 

спортты оның ішінде балалар мен жасөспірімдер спортын дамытуға баса мән 

берілген. 

ҚР халықаралық аренадағы беделін көтеретін, нақты спорттық мемлекет 

ретінде мойындайтын ірі спорттық сайыстар ол Жазғы және Қысқы Олимпиада 

ойындары, Әлем чемпионаттары мен Азия ойындары сынды тағы басқа дүбірлі 

додаларда біздің еліміздің саңлақтары көрсеткен нәтижеге сәйкес 

жалпыкомандалық рейтингі қалыптасады. Осы аталған рейтинг бойынша 

еліміздің спорттық басқару жүйесіне баға беруге болды. Соңғы сайыстарда 

жерлестеріміз бұрын болған көрсеткіштеріне қол жеткізе алмауы, олимпиадалық 

спорттық резервтің жай күйінің толық қалыптаспауы сынды мәселелерге әкеліп 

соқты. 

Әрине, барлығына халық өз бағасын беруде, алайда, қажетті деңгейде 

мемлекет тарапынан жүйелі өзгерістерді талап ететін тұстарыда бар екенін атап 

өткен жөн. 

Жалпы еліміздің спорт саласы жоғарыда айтқандай, тәуелсіздік алған соң 

күрделі құрулар мен қайта құрулар, одан бөліну сынды қайта-қайта өзгерістерге 

ұшырағаны туралы ҚР ТЖС тарихи деректерге көз жүгіртер болсақ келесідей 

ақпараттарға жолығамыз. 

Республикамыздың бірінші Президентінің 1991 жылы желтоқсан айында 

орталық мемлекеттік мекемелерді құру туралы жарлығына сәйкес ҚР Туризм, 

дене шынықтыру және спорт министрлігі құрылады. 1991-1993 жылдар 

аралығында осы министрліктің тізгінін Қаратай Тұрысов ұстап, министрліктің 

құрамын жасақтап, алғашқы басқармалармен спорт бөлімдерін құрады.  

1993-1997 жылдары Жарлықпен министірлік қайта құрудан өтіп, ҚР 

Жастар ісі, туризм және спорт министрлігі болып аталады. Ол кездегі 

министрлер Бірғаным Айтимова мен Темірхан Досмұхамбетов болды.  

Министрліктің жаңа спорт туралы заңы қабылданып, еліміздің спортшылары 

Жазғы және Қысқы Олимпиада ойыдарына қатысуды жүзеге асырды.  

Алайда, басқарудың тиімсіздігін алға тартып, ҚР Білім және мәдениет 

министрлігінің Туризм және спорт департаменті болды, алайда араға 6 ай салмай 

1997 жылы қарашадан 1999 жылдың қаңтар айына дейін ҚР Білім, мәдениет және 

денсаулық сақтау министрлігінің Туризм және спорт комитеті болып қайта 

жасақталды. Бұл кезеңде министр Темірхан Досмұхамбетов болды. Бірнеше 

салалық министрліктердің бір орталықта болуына байланысты сол жылдары 

спортқа деген мемлекеттің көзқарасы аса көңілге қонымсыз болды. Қайтседе, 

Олимпиада ойындарында спортшыларымыз ел мерейін асқақтатып, бірінен соң 

бірін әнұранымызды шырқатып жатсада, қаржы тапшылығынан сонымен қатар 

еліміздің бас қаласын Алматы қаласынан Ақмола қаласына (қазіргі Астана) 

көшіруі сынды саяси күрделі шешімдердің қасында шағын мәселе болып қала 

берді.  

Сол кездегі спорттық саясатқа араласушылардың саныда өте көп болды. 

Соның бірінде 1 жылға жуық министр қызметінде болған Қырымбек Көшербаев 

басқарған ҚР Денсаулық сақтау, білім және спорт министрлігі болып қайта 

құрылып, ұзақ мерзімді стратегиялық құжаттардың орындалуы аяқсыз қалып 

отырды.  

1999-2004 жылдар аралығында Президент Жарлығымен ҚР Туризм және 

спорт агенттігі болып қайта құрылды.  

Кейін 2004-2006 жылдары ҚР Мәдениет, ақпарат және спорт министрлігі 

болып саяси шешіммен жоғарыда аталған агенттікті таратып, қайта құрылды. 

Осы жылы жаңа «Спорт және дене шынықтыру туралы» Заң қабылданып, сол 

заңның аясында спортты дамыту туралы ұзақ мерзімді тұжырымдамалар 

бекітілді.  

2006-2012 жылдары ҚР Туризм және спорт минисрлігі болып қайта 

құрылып, осы жылдар арасында ел спорты үшін көп өзгерістер жүзеге 

асырылды. Ол кезде министр Темірхан Досмұхамбетов барлық өңірлердің спорт 

басқармаларын өз қарауына алуға тырысты, алайда, басқармалардың барлығы 

жергілікті деңгейде әкімдіктерге бағынышты болғандықтан, Орталық 

мемлекеттік орган ретінде тек ел аумағында спорттық саясатты бірден-бір жүзеге 

асырушы орган ретінде болды. Мемлекеттік көрсетілетін қызметтер, 

спортшылардың құқықтарын қорғау туралы және спортшыларды материалдық 

қамтамасыз ету туралы жаңадан бұйрықтар жасақталып, ел игілігіне пайдалануға 

мүмкіндік жасалды.  

2012-2014 жылдары ҚР Спорт және дене шынықтыру істері агенттігі 

болып қайта құрылды. Аз уақыт ішінде бірнеше төрағалар басқарған органда 

тұрақтылып болмады. Білікті кадрлық тапшылықтың кезеңі, республика 

бойынша спорттық мекемелердің ахуалы нашар халде еді. Жыл сайынғы 

Қазақстан халқына жолдау барысында спорт назардан тыс қалып отырды.  

2014-2023 жылдар арасында ҚР Мәдениет және спорт министрлігі болып 

құрылды. Басқару жағынан ҚР Мәдениет және спорт министрлігінің Спорт және 

дене шынықтыру істері комитеті (СжДШІК) ретінде құрылды. Бірнеше министр 

басқарған салада 2016 жылғы Рио Олимпиадасынан кейін жүйелі түрде 

кемшіліктер орын алып, мемлекеттік аппаратты қысқарту сынды саясатқа сәйкес 

мемлекеттік тапсырысты 2018 жылы ҚР ҰОК мен ҚР ҰПК берілді. Яғни, 

министрлік өз деңгейінде заңға өзгерістер енгізу, нормативтік құқықтық 

актілерді реттеу сияқты бюрократиялық міндеттермен қалып, нағыз спорттық 

басқарудың орталығы ретінде бір орталықтан барлық республика аумағын 

басқаруды қамтамасыз етуде өз ролін күшейтудің орнына, әлсіз саясатпен 

шектелді.  

Соның салдарынан спорттық резервті бақылау, олардың жай-күйін 

анықтау, спорттық мүкәммалдармен жабдықтау сынды мәселелерде кеш қалып 

қойдық. Нәтижесінде Токио-2020 Жазғы Олимпиадасымен Бейжің-2022 Қысқы 

Олимпиада ойындарында көрсеткен нәтижеден кейін мәселеге ел Президенті 

араласып, 2023 жылғы 1 қыркүйектегі «Қазақстан Республикасының 

мемлекеттік басқару жүйесін одан әрі жетілдіру жөніндегі шаралар туралы» 

№318 Жарлыққа сәйкес ҚР Туризм және спорт министрлігін қайта құруға пәрмен 

берді [3].  

Жалпы спорт саласын басқару тарихы бүгінгі күнге дейін мекемелердің 

атауы өзгеріп, 8-ден аса рет қайта құрылудан өтседе, бірқалыпты  басқару тәсілі 

жүргізілген. Еліміздің аумақтарының әлеуетін есепке алмай, тек ұлттық құрама 

сатында нөмірі бірінші спортшыларды ұстау сынды кемшіліктер анықталған. 

Жоғары жетістіктер спортында ҚР тәуелсіздік жылдарындағы жазғы Олимпияда 

ойындарындағы жетістігіне тоқталып кетер болсақ төмендегі қысқаша 

ақпараттарға мән береміз. Ең алғашқы рет Қазақ спортшылары тәуелсіз мемлекет 

ретінде бүгінге дейін Олимпиада ойындарына (ОО) жеті рет (1996-2020 

жылдары) жазғы Олимпиада ойындарына қатысып, жалпы жиынтығы 72 медаль, 

оның ішінде 15 алтын, 21 күміс және 36 қола медаль жеңіп алды. Ал қысқы спорт 

түрлерінен қысқы Олимпиада ойындарында (1994-2022 жылдары) ұлттық 

құрама спортшылары жалпы санағанда 8 медаль, оның ішінде 1 алтын және 3 

күміс медаль мен 4 қола медаль жеңіп алған (1-кес.).  

 

1-кесте - ҚР ұлттық құрама командаларының Қысқы және Жазғы ОО 

көрсеткен нәтижелері. 

 

Жарыс атауы Алтын Күміс Қола Барлығы 

Жазғы ОО 15 21 36 72 

Қысқы ОО 1 3 4 8 
Ескертпе: автормен [13] дереккөз негізінде құрастырылған. 

 

Бұл толағай табыстың барлығы ел тәуелсіздігінің және мемлекеттің 

спортты дамытуға деген сындарлы үздіксіз саясатының, қолдауының арқасында 

келгені ешкімге жасырын емес [13]. 

Ж.Г.Байжумина және К.К.Закирьянов еңбегінен айтар болсақ, 

Қазақстаннан шыққан талантты спортшылар жайлы олардың жетістіктері 

жайында төмендегі ақпараттарды береді [7].  

 Бірінші болып тәуелсіз республикамыздың спортшылары Норвегияның 

Лиллехаммер қаласында 1994 жылы өткен XVII қысқы Олимпиада ойындарына 

қатысып, Ақмола облысының тумасы, жерлесіміз Смирнов Владимир 

Михайлович Тәуелсіз Қазақстан тарихында алғаш рет 1 алтын мен 2 күміс 

медальді ел қоржынына салған болатын. Осы көрсеткен нәтиже шеңберінде 

бейресми жалпыкомандалық есепте ұлттық құрама спортшылары 12-ші орынға 

шықты. Артынша көп ұзамай ел тарландары Америка құрама штаттарының 

(АҚШ) Атланта қаласында 1996 жылы мұхиттың арғы бетінде 

ұйымдастырылған XXVI Жазғы Олимпиада ойындарында ең алғашқы тұсау 

кесер аламаннан бастады. Төртжылдықтың басты додасына тұңғыш рет дербес 

ел ретінде қатысқан жарыста 96 спортшымыз бақ сынады. Олимпиадада ҚР көк 

туын алғаш рет даңқты боксшы Ермахан Ыбраймов ұстап шығып, АҚШ-тан қола 

жүлдемен оралды. Ал боксшы Василий Жиров, грек-рим күресінің шебері Юрий 

Мельниченко және бессайысшы Александр Парыгин Олимпиада чемпионы 

атанып, ел қоржынына сол кездегі алғашғы алтын медальдарды сала білді. 

Спортшылар арасында боксшы «Балқаш барысы» атанып кеткен, Василий 

Жиров үздік боксшыға берілетін «Вэл Баркер» кубогіне лайық деп танылды [13]. 

 Екінші мәрте Австралия елінің Сидней қаласында 2000 жылы «Жасыл 

құрлықта» өткен XXVII Жазғы Олимпиада ойындарында еліміздің 130 

спортшысы жарыс алаңына шығып, спорттың 17 түрінен бақ сынады. 

Нәтижесінде, отандық спортшылар 3 алтын, 4 күміс медаль олжалап, бейресми 

жалпыкомандалық есепте 22-орыннан көрінді. Айта кететін жайт, қатарынан 

екінші рет Олимпиадада көк байрақты ұстап шыққан даңқты боксшымыз 

Ермахан Ибрайымов бұл жолы алтын тұғырға көтерілді. Сондай-ақ, қосып айтар 

жайт, жеңілатлет Ольга Шишигина мен боксшы Бекзат Саттарханов Олимпиада 

чемпионы атанды [13]. 

 Әрбір төртжылдықтың Отаны ретінде танылған Грекияның астанасы 

Афина қаласында 2004 жылы үшінші мәрте ел саңлақтары байрақты додада 17 

спорттың түрінен 119 спортшы болып қатысты. Бұл жарыс оңайға соққан жоқ, 

жарыстың соңғы күнінде боксшымыз Бақтияр Артаев кубалық қарсыласын ой 

сырата жеңіп, қазақ халқына Олимпиаданың алтын медальін тарту етіп, үздік 

боксшыға берілетін «Вэл Баркер» кубогін жеңіп алды [13]. 

 Одан кейінгі XXIX Жазғы Олимпиада ойындары көршілес Қытай елінің 

астанасы Бейжің қаласында 2008 жылы өтті. 22 спорт түрінен 132 отандасымыз 

қатысқан бұл жарыста 2 алтын, 3 күміс, 4 қола медальмен бейресми 

жалпыкомандалық есепте үздік 30 құрама командалардың қатарына кірді. Осы 

бәсекелестікте еліміздің талантты боксшысы Бақыт Сәрсекбаев пен ауыр атлет 

Алла Вженина жеңіс тұғырынан қол бұлғап, еліміздің әнұранын шырқауға 

себепші болды [13]. 

 ХХХ Жазғы Олимпиада ойындарында тұманды альбион саналатын 

Ұлыбритания елінің астанасы Лондон қаласында 2012 жылы 27 спорт түрінен 

107 спортшы қатысып, отандық спортшылар Атлантадағы нәтижені қайталап, 

үш алтын медальға қол жеткізіп, даңқты велошабандоз Александр Винокуров, 

жеңілатлет Ольга Рыпакова және «Вэл Баркер» кубогының иегері бокс 

майталманы Серік Сапиевтер әнұранымызды 3 мәрте шырқауға мүмкіндік 

туғызды [13]. 

 Қазақ үшін ең маңызды әрі нәтижелі болған ол Латын Америкасындағы 

Бразилия елінің астанасы Рио-де-Жанейруда өткен 2016 жылғы ХХХI Жазғы 

Олимпиада ойындары болды. Мұнда 17 спорт түрінен ел мүддесін 107 спортшы 

қорғап, 17 медаль (2 алтын, 5 күміс, 10 қола) нәтиже көрсетіп, бейресми 

жалпыкомандалық есепте 21 орынға табан тіреді. Бұл қазақ елінің олимпиа 

шыңдарындағы өз алдына жаңа рекорды деп айтсақта болады. Рио төрінде 

боксшы Данияр Елеусінов пен жүзуден Дмитрий Баландин Олимпиада 

чемпионы атанды [13]. 

 ХХХII Жазғы олимпиада ойындары Күншығыс елі саналатын Жапония 

елінің астанасы Токио қаласындағы 2020 жылғы ойындар ең өкінішті немесе 

нәтижесі көңілге қонымсыз болды. Сәлде болса тарихқа көз жүгіртер болсақ, 

Күншығыс елінде атаулы спорттық мереке үшінші мәрте өткізілді. Ең бірінші 

рет ХII Жазғы Олимпиада ойындарын 1940 жылы өткізу құқығын Токио жеңіп 

алып, 1938 жылы Жапония ХОК хатпен өз еркінен өткізуді бас тартқан ел болды.  

Екінші рет 1964 жылы Жапония елінде ХVIII Жазғы Олимпиада ойындары 

белгілі себептермен кеш басталды. Ал 2020 жылы барлығымызға белгілі Covid-

19 падемиясына тап келіп, Біріккен Ұлттар Ұйымының Дүниежүзілік денсаулық 

сақтау ұйымының қаулысымен Әлемдік деңгейде пандемия деп жариялануына 

байланысты ХХХII Жазғы олимпиада ойындары Токио-2020 логотипімен 

қалсада, 2021 жылдың жазына кейінге шегеріліп өткізілді. Аталған бәсекеде 

еліміз тек 8 қола медальмен бейресми жалпыкомандалық есепте 83 орынға табан 

тіреді [13], [4]. 

 Осы күнгі дейінгі деңгейде ҚР ұлттық құрама командаларының Жазғы 

және қысқы ОО ең үздік нәтиже Рио-2016 ОО көрсеткен, ал ең төменгі нәтиже 

Токио-2020 ОО тіркелді. Бейресми жалпыкомандалық есепте, ҚР ұлттық құрама 

командасы ХОК мәліметіне сәйкес үздік 40 елдің қатарында екені анықталды.  

 Олимпиадалық спорт саласы басқадай кез-келген сала сияқты заңдық 

реттеу мен заңнамалық актілердің біркелкі болуын қажет етеді. Дене 

шынықтыру және спорт менеджментінде мемлекеттік органдардың, 

республикалық аккредиттелген федерациялардың, бағынышты ұйымдар мен 

жергілікті атқарушы органдардың өзара әрекеттесуі маңызды буын болып 

табылады, ол өз кезеңінде тиісті нормативтік-құқықтық актілер базасының 

болуын туындатады.  

 Олимпиадалық қозғалыстың дамуы осы саладағы қатынастардың маңызды 

даму тенденциясы ретінде маңызды құрал болып табылатын заңның рөлінсіз 

даму мүмкін емес, Заң бұл қатыныстарды қалыптастырады және үнемі 

жетілдіріп отырады.  

 ҚР спорт және дене шынықтыру саласындағы ең негізгі заңнамасы ҚР 

Конституциясына негізделеді [2], [17]. Қазіргі таңда ҚР спорт және дене 

шынықтыру саласын реттеуші келесідей заңдар тізімі бар.  

1. ҚР әкімшілік құқық бұзушылық туралы кодексі; 

2. ҚР денсаулық сақтау және денсаулық сақтау жүйесі туралы кодексі;  

3. ҚР әлеуметтік кодексі; 

4. Салық және бюджетке төленетін басқа да міндетті төлемдер туралы (салық 

кодексі); 

5. ҚР Еңбек Кодексі; 

6. «Дене шынықтыру және спорт туралы» ҚР заңы;  

7. «Білім туралы» ҚР заңы;  

8. ҚР салалық заңға тәуелді нормативтік-құқықтық актілері.  

ҚР дене шынықтыру және спорт саласындағы мемлекеттік саясат 

келесідей қағидаларды басты принципі санайды:  

- барлық тұлғалар үшін спорт және дене шынықтырумен шұғылдану 

теңдігі жалпыға ортақ қолжетімді;  

- халықтың әртүрлі жастағы топтарының дене тәрбиесінің сабақтас 

байланысы;  

- спорт және дене шынықтырудың еріктілігі;  

- спорттық және дене шынықтыру іс-шараларының кемелдену бағыты;  

- әуесқой спорт, дене шынықтыру спорты және кәсіби спортты тең 

құрметтеу;  

- кемсітушілікке және қатыгездікке тыйым салу, зорлық-зомбылыққа және 

адамның қадір қасиетіне қол сұғуға мүлде жол бермеу;  

- бейімделетін спорт түрлерінің дамуына ықпал жасау;  

- халықаралық спорттық жарыстарда ел намысын қорғайтын жоғары 

жетістіктер спортының басымдығын қолдау.   

Жоғарыда аталғандарға сәйкес, дене шынықтыруды және спортты 

әлеуметтік басқарудың салалық обьектісі – бұл халықты салауаттандыруды 

жүзеге асыратын және жүйелі түрде нормативтік-құқықтық қолдауды талап 

ететін, жоғарғы жетістіктер спортын дамытуды одан әрі дамытуды қолдайтын 

арнайы мемлекеттік мекемелер, қоғамдық бірлестіктер және коммерциялық 

немесе коммерциялық емес ұйымдар.  

Спорт және дене шынықтыру ұйымдарының жұмыс істеуінің арнайы 

теориясы мен тәжірибесі, сондай-ақ, жалпы осы саланың тиімді жұмыс атқаруы 

мен ілгерілеуін қамтамасыз етуге бағытталған басқарудың арнайы принциптері, 

әдістері, формалары және қолдану тәсілдерінің жүйесі жиналып спорттық 

менеджментті құрайды.  

Еліміздің аумағында олимпиадалық спорт түрлерін басқару жүйесін 

реттейтін құқықтық нормалар:  

 - «Дене шынықтыру және спорт туралы» ҚР заңы;  

 - «Қазақстан Республикасының дене шынықтыру мен спорт саласын 

дамытудың 2023 - 2029 жылдарға арналған тұжырымдамасын бекіту туралы» ҚР 

Үкіметінің қаулысы;  

 - «Спорт резерві және жоғары дәрежедегі спортшыларды даярлау бойынша 

оқу-жаттығу процесін жүзеге асыратын дене шынықтыру-спорт ұйымдарында 

спорт түрлері бойынша спортшылардың жас шамасын бекіту туралы» ҚР 

Мәдениет және спорт министрінің 2014 жылғы 20 қазандағы №42 бұйрығы;  

 - «Спорттық іс-шараларды өткізу ережесін бекіту туралы» ҚР Мәдениет 

және спорт министрінің 2014 жылғы 4 қарашадағы №74  бұйрығы; 

 - «Бұқаралық спорттық іс-шаралардың бірыңғай күнтізбесін қалыптастыру 

ережесін бекіту туралы» ҚР Спорт және дене шынықтыру істері агенттігі 

төрағасының 2014 жылғы 28 шілдедегі бұйрығы.  

Негізінен 30 жылдан аса тәуелсіздікпен үзеңгілесіп келе жатқан 

республикамыздың барлық аумағында біркелкі мемлекеттік саясатты жүзеге 

асырып отырған ҚР ТЖС министрлігінің қазіргі басқару құрылымын қарайтын 

болсақ, келесідей ақпаратты көреміз. 

 Бүгінгі таңда ҚР спорт және дене шынықтыруды басқару жүйесін қазіргі 

таңда түрлі деңгейдегі субьектілер ұсынады (1-сур.) [18]. 

Жергілікті спорттық 

дайындық 

орталықтары 

  
1- сурет – Қазақстан Республикасының дене шынықтыру мен спортты 

басқару жүйесі. 

Ескертпе: Әдебиет [18] негізінде қазіргі атауларға өзгеріс ретінде құрылған. 

 

 Олар яғни, ҚР Президенті деңгейі, ҚР Үкіметі деңгейі, орталық 

мемлекеттік құрылым деңгейі (министрліктер және оған бағынышты 

мекемелер), әлеуметтік құырылым субьектілерінің деңгейі. 

ҚР аумағында спорт және дене шынықтыруды басқарудың қатынастарын 

реттейтін жеткілікті деңгейде нормативтік-құқықтық база қалыптасқан. Қазіргі 

таңда әлемдік деңгейде барлық түрлі өзгерістерді ескере отырып, өз еліміздегі 

нормативтік базаны халықаралық деңгейден кем емес етіп, үнемі толықтырулар 

мен өзгерістер енгізіп отыруды талап етеді. Олимпиадалық спортты басқаруды тек 

спорттық менеджмент деп қоймай, оны халық арасында қалыптасқан нақты 

саңлақтарды іздеу немесе мотивациялық серпін беру арқылы әлемдік жарық 

жұлдыз спортшыны өз бабында салмақты әрі байсалды етіп дайындау міндеті 

түседі.  

 Жоғары атап өткеніміздей, соңғы өткен Қысқы және Жазғы ОО ұлттық 

құраманың сәтсіздіктерінен кейін қазақстандық барлық спорт саласының 

Жергілікті басқару 

органдары 

ҚР Туризм және спорт 

менеджерлері алаңдаушылық танытып, әркім өз деңгейлерінде пікір алмасулар, 

кездесулер, талқылаулармен халықаралық тәжірибені зерттеумен айналысу 

үстінде. 

 Жалпы әдебиеттік шолуды қортындылай келе, бір түйіндеме ретінде еліміз 

дамыған 30 елдің қатарына спорттық әл-ауқаты мықты үздік ел ретінде енуі үшін 

жоғарыда аталған қордаланған түйткілді мәселерді бірлесе отырып шешіп, 

спортшылардың, жаттықтырушылардың, спорттық менеджерлердің, үйлестіруші 

мемлекеттік қызметкерлердің, федерация өкілдері тағы басқа спортқа қатысты 

деген мекемелер арасында бір орталықтанған үйлесімді жұмыс болмай, өз 

қызметтерін орындарында адал және жауапкершілікпен атқаруы арқылы үлкен 

шешімдерді қажет кезде қабылдай отырып, үздік нәтижеге жету формуласын 

қалыптастырып, жалпыға ортақ біркелкі қозғалудың сәті келгенін баяндайды. 

 Басқару саласында күрделі өзгерістердің үздіксіз болуы, әр түрлі 

авторлардың спорт саласын дамытуға қатысты көзқарастарын ескеріп, алдағы 

уақытта аталған қателіктерді қайталамауға тиісті. 

 Спорттық резервті жоғары жетістіктер спортының спортшыларын кез-

келген сәтте, жарыстың барысында алмастыра алу деңгейін терең зерттеу үшін әрі 

халықаралық деңгейді соңғы ОО үздігінен табылып жүрген елдердің тәжірибесіне 

шолу жасау арқылы шешім қабылдай алуымыз қажет. Қорытынды есепті нақты 

спортшының өзі шешуші сәтте дәлелдеу мақсатында еліміз үшін қажетті медальді 

алуға жағдай жасалуы қажет. 

2-тарау. ҚАЗІРГІ БАСҚАРУ ЖҮЙЕСІНЕ ЖАЛПЫ ТАЛДАУ ЖӘНЕ 

ЖАҢА БАСҚАРУ ЖҮЙЕСІ (ХАЛЫҚАРАЛЫҚ ТӘЖІРИБЕ) 

 

Зерттеу әдістері. Магистрлік жобаның тақырыбына сай зерттеу 

жұмысының негізгі мақсатына қол жеткізу үшін түрлі әдіс-тәсілдерді қолдану 

арқылы, ҚР олимпиадалық спорт түрлерін басқаруды жетілдіруге қажетті 

факторларды қарастыра отырып, төмендегідей зерттеу әдістері қолданылды:  

  - әдебиеттік шолу;  

  - статистикалық ақпаратты өңдеу арқылы талдау; 

  - халықаралық тәжірибені салыстырмалы талдау;  

  - күшті, әлсіз, мүмкіндік және қауіптілікті талдау (SWOT);  

  - сауалнама (google.forms). 

 Эмпирикалық зерттеу әдісінде әртүрлі ақпарат көздерін зерттеумен 

ғаламторлық қаралым, яғни дайындық кезеңі. Тарихи теориялық зерттеу 

кезеңінде әдебиеттерді, ғылыми мақалалармен еңбектерді, заңнамалық 

сипаттамаларды қоса алғанда спорт және дене шынықтыру саласын басқаруға 

қатысты уәкілетті органның ақпараттары жинақталып, ой елегінен өтіп, қажетті 

теориялық ақпараттарды жинақтадым. 

 Статистикалық мәліметтер арнайы еліміздің статистикаға жауапты 

уәкілетті органның ресми сайтынан алынды. Сонымен қатар, 2023 жылдың 6-17 

наурыз аралығында ҚР ТЖС министрлігінің СжДШІК комитетінде және 2023 

жылдың 22 мамыр - 02 маусым аралығында ҚР ТЖС министрлігінің СжДШІК 

бағынысты Қысқы спорт түрлері бойынша олимпиадалық даярлау орталығында 

өндірістік тәжірибеден өттім.  

Халықаралық тәжірибені ең алдымен 2023 жылы 16-27 қазан айының 

аралығында Литва Республикасының астанасы Вильнюс қаласындағы Миколас 

Ромерис университеті қабырғасында тағылымдамадан өту кезеңіндегі 

ақпараттар қолданылды.  

 Жалпыға ортақ, барлық салада кеңінен қолданылып жүрген талдаулардың 

бірі ол - күшті, әлсіз, мүмкіндік және қауіптілікті (SWOT) талдау. Бұл талдау 

бізге ҚР олимпиадалық спорт саласын басқарудың күшті, әлсіз, мүмкіндік және 

қауіптілік тұстарын айқындап беруге бағытталған, сонымен қатар жеке-жеке 

ақпараттық танымдар пайдаланылды.  

 Соңғы талдау, ол респонденттер арасында ҚР олимпиадалық спорт түрін 

басқарудың жаңа моделін ұсыну үшін google.forms арқылы сауалнамалық талдау 

жасалды. Талдау нәтижесі талдау және зерттеу нәтижелері бөлімінде толығырақ 

тоқталып, қажетті ақпараттар толық жазылды. 

Талдау және зерттеу нәтижелері. Спорттың даму көрсеткіштері бойынша 

ағымдық талдауларға тоқталар болсақ, негізгі олимпиадалық спортты дамыту 

үшін қажетті бағыттардағы статистикаларды толық талдау арқылы алдымен 

бұқаралық спортқа мән беруіміз қажет. Соңғы ашық деректерден ведомствалық 

статистикалық мәліметтерге сәйкес 2022 жылдың қортындысы бойынша 

республикада жүйелі түрде дене шынықтырумен спортпен шұғылданатын 

адамдардың жалпы саны 7 586 444 адамды немесе ол жалпы халық санының 

38,5% құрайды (ҚР Стратегиялық жоспарлау және реформалар агенттігінің 

ұлттық статистика бюросының 2022 жылғы 1 қазандағы мәліметіне сәйкес ел 

халқының саны 19 691 858 адам) [13,19]. 2021 жылмен салыстырмалы түрде алар 

болсақ жалпы шұғылданушылар саны 18,2%, яғни 1 051 509 адамға көбейген (2-

сур.). 

 

 
 

2-сурет - ҚР ТЖС министрлігінің ресми сайтындағы ақпарат. 
Ескертпе: автормен [13] дереккөз негізінде құрастырылған. 

 

 Ең жоғарғы көрсеткіштер Шымкент қаласы, Солтүстік Қазақстан және 

Атырау облыстары, ал ең төменгі статистикалық нәтиже ол жаңадан құрылған 

облысы орталығы Ұлытау болып табылады.  

 Еліміздің спорт резервін тәрбиелеу үшін жоғары дәрежелі спортшыларды 

даярлау жүйесінде алғашқы қадам болып табылатын балалар-жасөспірімдер 

спорт мектептеріне (БЖСМ) ерекше орын беріледі. БЖСМ мақсаттары мен 

міндеттері – бұл спорттық резервті даярлау, жас атлеттердің спорттық 

шеберлігін арттыру ғана емес, сонымен қатар бұқаралық спортты дамыту. 

Республикада 2022 жылдың қорытындысы бойынша 487 (2020 жылға 481) 

БЖСМ жұмыс істейді, оның ішінде 159 (33%) (2020 жылға 143 (29%) олимпиада 

резервінің мамандандырылған балалар-жасөспірімдер мектебі (ОРМБЖМ).  

487 БЖСМ-де 390 664 балалар мен жасөспірімдер спорттың олимпиадалық 

бағыттары бойынша шұғылданады. 2021 жылмен салыстырғанда (386 519 адам) 

бұл көрсеткіш 4 145 адамға немесе 3% -ға өсті. 

БЖСМ-де 2021 жылмен салыстырғанда 14 848 жаттықтырушы-оқытушы 

жұмыс істейді (14 443 адам), бұл көрсеткіш 405 адамға немесе 3,2% - ға өсті (3-

сур.). 

 

 
 

3-сурет - ҚР ТЖС министрлігінің ресми сайтындағы ақпарат. 
Ескертпе: автормен [13] дереккөз негізінде құрастырылған. 

 

 Кестеде көріп отырғанымыздай, ең жоғарғы көрсеткіштер Түркістан, 

Қарағанды, Жамбыл облыстарында байқалады, ең төменгі нәтиже Ұлытау 

облысы.  

 Жалпы еліміздің барлық аумақтарындағы спорттық қауымдастықтарды, 

ұйымдарды, спорт мектептері тағы басқа мекемелерді спорт қызметкерлерінсіз 

басқару мүмкін емес. Елімізде жалпы саны 66 322 дене шынықтыру саласының 

қызметкерлері бар. Олардың 29 873 өзіміздің ауылдық жерлерде, жоғарғы білімі 

бар қызметкерлердің жалпы саны 55 223 адам, ауылдық жерлерде 25 960 адамды 

құраса, ал арнайы орта білімі бар қызметкерлердің жалпы саны 10 367 адам, 

ауылдық жерлерде 3 612 адамды құрайды. Бұл ел халқының жалпы санымен 

есептегенде өте керемет көрсеткіш деп айта аламыз. Себебі барлық 

қызметкерлердің негізгі бағыты ол спортшыларды ел ішіндегі бұқаралық 

спорттық күнтізбеге сәйкес чемпионаттарға, ел біріншіліктеріне дайындық 

жүргізетін буын өкілдері болғандықтан көрсетілуі тиіс ақпарат (4-сур.).  

 

 
 

4-сурет - ҚР ТЖС министрлігінің ресми сайтындағы ақпарат. 
Ескертпе: автормен [13] дереккөз негізінде құрастырылған. 

 

Келесі бір олимпиадалық спорт түрлерін басқаруды дамытудағы үлкен рөл 

атқаратын бағыт ол - республикалық және жергілікті жерлердегі олимпиадалық 

даярлау орталықтары болып табылады. Аумақтағы олимпиадалық даярлау 

орталығының 2022 жылға жалпы саны 18 олимпиадалық даярлау орталығы (2021 

жылға 17 орталық) тіркелген. Спортпен жүйелі шұғылданушылар саны 3 146 

адам (2021 жылға 2 987 адам) құрайды. Бұл мекемелердегі бапкерлер саны 308 

адам (2021 жылға 284 адам) жұмыс жасайды.  

Ал республика бойынша 3 олимпиадалық даярлау орталығы (2021 жылға 

9 орталық) жұмыс жасайды. Онда жалпы саны 1 491 спортшы (2021 жылға 1 454 

спортшы) үздіксіз дайындық үстінде болса, оларды дайындаушы бапкерлер саны 

177 бапкер (2021 жылға 181 бапкер) кему динамикасы байқалады (5-сур.). 

 

 
 

5-сурет - ҚР ТЖС министрлігінің ресми сайтындағы ақпарат. 
Ескертпе: автормен [13] дереккөз негізінде құрастырылған. 

 

 Барлық олимпиадалық спорт түрлерін дамытудың басым бағыттарының 

бірі ол спорттық ғимараттар. Спорттық ғимараттардың жай-күйі бойынша негізгі 

көрсеткіштер 2022 жылғы жағдай бойынша республикада 42 521 спорттық 

ғимарат бар, оның ішінде: дене шынықтыру – спорт мақсатындағы объектілер - 

14 387, білім мекемелері - 25 785, спорт мектептері - 2 349 (олардың ішінде 

ауылда 23 986, жеке - 3 214). Өткізу қабілеті - 1 435 028 адам. Оның ішінде спорт 

ғимараттарының жалпы санынан: стадион – 280, спорт сарайы – 34, спорттық 

ғимараттар кешені – 91, құрама командалардың оқу-жаттығу орталығы – 17, 

спорттық кешен (ДСК) – 582, спорттық манеж – 186 (оның ішінде футбол -148, 

жеңілатлетика-25, ат-13),  шаңғы базасы – 201, есу базасы – 12, атыс тирі – 1 278, 

атыс алаңы  – 29, велотрек – 3, есу каналы – 2, яхталар клубы – 4, шаңғымен 

секіру трамплині – 3, конькимен жүгіру стадионы – 8, хоккей корты – 1 398, 

жазық құрылыстар – 25 968, теннис корты – 470, ипподром – 48, жүзу бассейні – 

367, спорт залдары – 9 240, жапсарлас салынған спорт залдары – 2 300.   

2021 жылмен салыстырғанда спорттық ғимараттардың саны 1 169 бірлікке 

артқан (2-кес.). 

 

2-кесте - Республиканың спорттық ғимараттары бойынша ақпарат. 

 

№ Облыс 

2022 ж. 

БАРЛЫҒ

Ы  

Оның ішінде 
Оның ішінде 

Біржолғы 

өткізу 

қабілеті 
ДШС 

Білім беру мекемелерінің 

объектілері (спорт 

мектептерін қоса алғанда) 
ауылда жеке Білім 

мекемелері 

Спорт 

мектептері 

1 Ақмола 2 521 748 1 657 116 1 736 145 71 845 

2 Ақтөбе 1 891 933 821 137 764 222 53 647 

3 Алматы 3 856 926 2 661 269 2 933 179 156 327 

4 Атырау 1 176 683 409 84 706 20 119 826 

5 ШҚО 3 258 582 2 492 184 1 937 88 121 753 

6 Жамбыл 2 836 869 1 628 339 1 944 189 80 882 

7 БҚО 1 757 473 1 172 112 1 235 56 53 808 

8 Қарағанды 3 280 1 181 1 932 167 1 184 389 132 496 

9 Қызылорда 2 353 588 1 546 219 1 423 67 52 817 

10 Қостанай 2 589 914 1 548 127 1 681 342 58 799 

11 Маңғыстау 822 373 407 42 358 40 104 507 

12 Павлодар 3 046 897 1 920 229 1 826 59 47 316 

13 СҚО 2 933 396 2 485 52 2 318 55 65 875 

14 Шымкент қ. 933 311 575 47 0 132 31 447 

15 Алматы қ. 3 611 2 589 996 26 0 584 61 480 

16 Астана қ. 1 016 792 215 9 0 352 39 307 

17 Түркістан обл 4 643 1 132 3 321 190 3 941 295 182 896 

 Барлығы 42 521 14 387 25 785 2 349 23 986 3 214 1 435 028 

Ескертпе: автормен [13] дереккөз негізінде құрастырылған. 

 

 Еліміздің барлық аумағында қалыптасқан спорт нысандарының көпшілігі 

сонау Кеңестік Советтік Республикалар Одағы (КСРО) заманының 60-80 

жылдары салынғаны айқын. Көптеген бөлігінде қайта күрделі жөндеу 

жұмыстарын жүргізуді талап етеді. Дегенмен, біршама спорттық нысандардың 

мақсатты пайдалануын өзгертіп, мысалыға шағын футбол алаңдары волейбол 

немесе баскетбол ойын алаңдарына айналдырылды. Сондай-ақ, спорттық 

мүкәммалдарды жаңартуға жыл сайын республикалық және жергілікті бюджет 

тарапынан қаржыландыру арқылы жұмыстар жүйесіз түрде жүргізілді.  

 2023 жылдың басында ҚР ТЖС министрлігінің бастамасымен барлық 

спорттық нысандар санымен мүкәммалдар санына түгендеу жұмыстары 

жасалды. Соған сәйкес тозығы жеткен ғимараттармен нысандарды кезең 

кезеңімен сүру жұмыстары бойынша кешенді жоспардың жобасы бекітілді. 

Сүрілген ғимараттармен нысандардың орнына сол жердің халық саны есептеле 

отырып, шағын көлемді жан-жақты аз шығынмен салуға болатын спорттық 

ядролар салу көзделген.  

 Басымдық осы орайда олимпиадалық спорт түрлері бойынша 

спортшыларға қолайлы спорттық ядро салу болып табылады.  

 Қазақстан Республикасындағы олимпиадалық спорттың басқаруына 

қатысты ҚР ТЖС министрлігінің негізгі басқару бағыттарының стратегиялық 

дамуы жайлы SWOT талдау жүргіздік. Талдау негізінен барлық бағыттарды жан-

жақты қамтыды. 

 

3-кесте - SWOT талдау автормен құрастырылды. 

 

МҮМКІНДІКТЕР БАҒА КҮШТІ ЖАҚТАРЫ БАҒА 

Ұлттық құраманың халықаралық 

спорт аренасында танылуы 
3 

Географиялық және климаттық 

жағдайлар жыл бойы әртүрлі спорт 

түрлерін дамытуға мүмкіндік береді 
3 

Шетелдік валюта мен инвестиция 

ағынын қамтамасыз етеді 
2 

Мемлекет басшысы мен Үкімет 

тарапынан зор қолдау 
3 

Салық түсімдерін арттыру құралы 1 
Жас ұрпақтың бойында үлкен әлеуеттің 

болуы 
4 

Жұмыспен қамтуды арттырып, 

жұмыс орындарын ашады 
3 

Спортты дамытуды қаржыландыруды 

жыл сайын ұлғайту 
3 

Жыл бойы түрлі спорт түрлерін 

дамытуға мүмкіндік береді 
4   

ҚАУІП БАҒА  ӘЛСІЗ ЖАҚТАРЫ БАҒА 

Қазақстандық спортшылардың 

басқа елдерге кетуі 
3 

Мемлекеттік органдардың жиі қайта 

құрылуы және соның салдарынан бұл 

саланың әртүрлі ведомстволарға берілуі 
4 

Ұлттық қауіпсіздікке қатер 1 

Жаттықтырушылар құрамы мен дене 

шынықтыру мұғалімдерінің әлеуетінің 

жеткіліксіздігі, кадрлардың 

сабақтастығын жоғалту 

4 

Республикадағы спорттың жай-

күйін бақылау мен мониторингілеу 

жүйесінің жеткіліксіздігі 
2 

Спорт нысандарының аймақтар бойынша 

біркелкі бөлінбеуі (ауылдарда мүлдем 

болмауы) 
4 

Саладағы сыбайлас жемқорлық 

тәуекелдері 
5 

Мектептердің спорт залдары мен 

мамандандырылған балалар спорт 

мектептерінің материалдық-техникалық 

жабдықталмауы 

5 

Спортшыларды қылмыс 

бастықтарының жеке пайдасына 

пайдалануы 
4 Сыбайлас жемқорлықтың жоғары деңгейі 5 

Қоғамда маргиналданған 

жастардың пайда болуы 
3 Спорт мәдениетінің жеткіліксіз деңгейі 3 

  Жаңадан бастаушыларға төмен жалақы 5 

  
Танымал олимпиадалық спорт түрлері 

бойынша (футбол, бокс, жеңіл атлетика, 

жүзу және т.) 
3 

  
Республикалық аккредиттелген 

бірлестіктердің халықаралық аренадағы 

әлсіз беделі 
5 

Ескертпе: автормен [13] дереккөз негізінде құрастырылған. 

 

 SWOT талдаудың негізгі мүмкіндіктеріне көңіл аударсақ, онда ҚР ТЖС 

барлық мүмкіндіктеріне назар аударып, орташа бағасы 2,6 болып есептелді. 

Талдаудың күшті жақтарына келетін болсақ, мұнда орташа бағасы 3,25 шықты. 

Қауіпті жақтарының орташа бағасы 3,0 деп есептелді. Әлсіз жақтардың орташа 

мүмкін бағасы 4,2 болып есептелді. Аталған талдау нәтижесінен көретініміз ҚР 

ТЖС министрлігінің мүмкін болатын әлсіз жақтарының бағасы артық шығуына 

орай сол әлсіз жақтармен жұмыс жүргізу қажет деп есептеймін. Әлсіз жақтардың 

негізгі себептері мемлекеттік органдардың жиі қайта құрылуы және соның 

салдарынан бұл саланың әртүрлі ведомстволарға берілуі, жаттықтырушылар 

құрамы мен дене шынықтыру мұғалімдерінің әлеуетінің жеткіліксіздігі, 

кадрлардың сабақтастығын жоғалту, мектептердің спорт залдары мен 

мамандандырылған балалар спорт мектептерінің материалдық-техникалық 

жабдықталмауы, сыбайлас жемқорлықтың жоғары деңгейі сынды күрделі 

мәселелермен кешенді түрде жою жұмыстарын жүргізу қажет.  

 Жоғарыда аталғандар негізінде, осы салдардан олимпиадалық спорт 

түрлерін басқару бойынша мәселелер туындап, спортшылардың нәтижесіз 

болуы, дайындықтың қажетті деңгейде болмауы сияқты кедергілерге тап 

болады.  

 Олимпиадалық спорттың дамуы мен басқаруы бойынша шетелдік 

тәжірибеге шолу. Халықаралық тәжірибеге шолуды бірінші ҚР Мемлекеттік 

басқару академиясының оқу жоспарына сәйкес 2023 жылдың 16-27 қазан 

аралығында Литва Республикасы, Вильнюс қаласындағы Миколас Ромерис 

университетінде тағылымдамадан өтуіме байланысты, тағылымдама кезеңінде 

осы мемлекеттің олимпиадалық спорт түрлерін басқару тәсілдерін қарастырдым.  

 Тағылымдама барысында Литва Республикасының Білім және ғылым, 

спорт министрлігіне бағынышты Ұлттық спорттық агенттік өкілдерімен 

кездесіп, спорт саласының ел аумағындағы даму тенденциялары, олимпиадалық 

спортты басқару, спорттық резервті қалыптастыру және спорттағы 

инновациялар барысында талқылаулар жүргізілді (7-сур.). 

 Спорт саласындағы мемлекеттік саясатты негізінен осы министрлік 

арқылы жүзеге асырады. Одан кейін осы министрліктің қарамағында Спорттық 

топтар орналасқан. Мұнда спорттық топтар елдің спорт саласының заңнамалық 

актілеріне, экономикалық бюджеттің қалыптасыуына, спортшылардың резервін 

қалыптастыруға және тағы басқа жұмыстарды шешу үшін жұмыс атқарады.  

Спорттық топтардың қарамағына Ұлттық спорттық агенттік, Литва 

спорттық орталығы, Литваның допингке қарсы агенттігі, Литваның спорттық 

мұражайы кіреді (6-сур.). 

Осылардың ішіндегі ең негізгі жұмыстарды атқаратын, ол Ұлттық 

спорттық агенттік. Ұлттық спорттық агенттіктің құрамы 5 бөлімшеден тұрады:  

 - спорттық инфрақұрылымды дамыту бөлімі;  

 - құзыреттілікті арттыру бөлімі; 

 - бұқаралық ақпарат құралдарымен жұмыс бөлімі;  

 - дене шынықтыруды дамыту бөлімі;  

 - жоғары жетістіктер спортын үйлестіру бөлімі. 

 Литвалық әріптестер өздерінің халық санының аздығына қарамастан, жас 

буын өкілдеріне мемлекеттік көмек ретінде өзінің спорттық деңгейін анықтау 

үшін кез-келген мемлекеттік мектеп қабырғасынан «Баскетбол» және «Жүзу» 

спорт түрлерінен тегін спорттық клубтар ашып, олардың үздіксіз жұмыс істеуін 

қамтамасыз етіп отыр. Сол жерден спорт пирамидасына сәйкес өздерінің үздік 

спортшыларын анықтау арқылы жоғары жетістіктер спортының тізіліміндегі 

спорт түрлеріне аталған жас спортшыларды тарту арқылы, мемлекет тарапынан 

қызығушылық тудыратын әлеуметтік және қаржылай ынталандыру арқылы 

спортшыларды резервке баулайды. Соның нәтижесінде ел ішілік және Балтық 

теңізінде орналасқан жоғарыда айтылған 3 мемлекет арасында өзара чемпионат 

ұыймдастыра отырып, Еуропа біріншіліктеріне, халықаралық турнирлерге және 

тағы басқа спорттық іс-шараларға үздік жас спортшыны қатыстыру арқылы 

өздерін Олимпиадалық спортқа дайындайды.  

Литва аумағында жалпы 67 спорт түрі бойынша түрлі сарындағы спорттық 

федерациялар жұмысын жасайды. Олардан тек олимпиадалық және 

паралимпиадалық, спорттағы мүмкіндігі шектеулі тұлғалармен жұмыс жасау 

сияқты федерациялары 50% ғана мемлекеттен қарыландыру жүргізеді. Қалған 

50% федерация демеушілермен инвесторлар есебінен жүргізеді. Ал, қалған 

олимпиадалық емес спорт түрлері бойынша мемлекеттен 

қаржыландырылмайды. 

 

 
 

7-сурет - Ұлттық спорттық агенттік өкілдері. Солдан оңға қарай. 
Mindaugas Spokas – Үлттық спорттық агенттіктің директоры, жүзуден Рио-2016 ж. 

Олимпиада чемпионы; 

Vilma Cingiene – құзыреттілікті арттыру бөлімінің басшысы; 

Albertas Savanevicius – құзыреттілікті арттыру бөлімінің құрметті қызметкері, 

директордың кеңесшісі, Сидней-2020 ж. Олимпиадасында жүзуден күміс жүлдегері. 
Ескертпе: автормен дереккөз негізінде құрастырылған. 

 

Жалпы Литва еліндегі спорттық менеджерлердің саны 122 адамды 

құрайды. Олардың 35 адамы орталық аппаратта жұмыс жасаса, қалған бөлігі 

бағынышты мекемелерде жұмыс жасайды.  

Ұлттық спорттық агенттіктің жылдық қаржыландыру қоры 36 млн. еуро 

(1,8 млрд. теңгеге жуық) құрайды.   

Жоғарыда аталғандардан бөлек Литва Республикасының Ұлттық 

олимпиада комитеті мемлекеттік басқарудан бөлек қоғамдық бірлестік ретінде  

жүреді. Қаржыландыруы мемлекет тарапынан жүргізілмейді.  

6-сурет - Литва Республикасының спорт саласын басқару құрылымы. 
Ескертпе: сурет автормен Ұлттық спорттық агенттік басшысының жылдық есебі слайдынан алынған  

[20]. 

 

 Литва Республикасының спорттық саласынан елімізге тиімді тұстарына 

қажетті 2 спорт түрі бойынша барлық мемлекеттік мектептер жанында баскетбол 

және жүзу клубтары жұмыс жасайды және барлық спорттық жүйеде жас 

спортшыға таңдауға мүмкіндік бере отырып, өз таңдау бағытын жасауға қатысты 

Қазақстан Республикасының ауылдық және аудандық жерлердегі мектептер 

жанынан тегін түрде қажетті спорт түрлері елімізде қарқынды даму үстінде 

екенін ескере отырып, жергілікті жерге сай спорт клубтары ауыл жастарын 

толықтай баулу арқылы оларға спорттық бағытта имидждік және жоғары 

жетістіктер спортын дәріптеумен қатар жаңа ел чемпиондарымен болашақ 

олимпиада чемпиондарын іріктеудің бір кезеңі ретінде жүзеге асыруға 

болатынын пайымдауға әрі ұсынуға болады. 

 Оңтүстік Корея Республикасы экономикалық және сауда-саттық 

бойынша үлкендігі жағынан әлемнің үздік ондығына кіреді. Ең басты 

құндылықтары ретінде күнделікті жаңарып отырған жахандық өзгерістердің 

сұранысына сай өнімдер мен қызмет түрлерін ұсыну болып табылады.  

 Осы орайда, Корея елі өзінің мемлекеттік басқару тәсіл едауір жеңіл 

формада жасаған. Орталық мемлекеттік органдармен жергілікті атқарушы 

органдар арасындағы сабақтастықты өте жоғары деңгейде жақындастыру 

арқылы мемлекеттік саясаттың бір екенін ұғына отырып, ресурстарын тиімді 

басқаруға және қолдануға көшкен. Соның айқын дәлелі ретінде Орталық 

мемлекеттік орган жергілікті билік өз құзыреті шегінде шешім қабылдап, оны 

орындау барысында толық бақылаушы ретінде ғана қатыса алады.  

 Корея үкіметінде мемлекеттік функциялар келесідей бөлінген.  

 Орталық үкімет қарауына Корея ұлтының сақталуы, дипломатия, 

қорғаныс, қоғанушылық қабілеті, қаржы, ұлттық жоспарлау, статистика, 

бақылау, темір жол, әуе жолы, су жолы, азық-түлік қауіпсіздігі, ұлттық салықты 

жинау, эспорт және импорт, жұмыссыздық деңгейі, жоғары білім және халықты 

сақтандыру, спорт сынды күрделі мәселелерде мемлекет саясатын жүргізу 

қарастырылған. Ал, жергілікті басқарудың қарауына тұрғындардың әл-ауқаты, 

жергілікті салықтар, сумен қамтамасыз ету, демалыс орындары, шіркеулер, 

жолдар, көпірлер, көпшілік алаңқайларды абаттандыру, отбасы құндылықтары, 

халық санын тіркеу сияқты мәселелер қарастырылған.  

 Бұлай бөліну көптеген мемлекеттің ішкі саясатында кездеседі. Бірақта, сәл 

артқа шегінер болсақ, 1985 жылы Корея Республикасы өз тәуелсіз тарихында өте 

күрделі экономикалық дағдарысқа ұшырады. Елдің экономикалық 

институттарына дефолт орнап, халықаралық имиджіне орасан зор нұқсан 

келтірілді. Осындай сын сәтте ел экономикасын қайта орнына келтіріп, оны 

дамушы елдер қатарынан дамыған елдер қатарына сүйреу үлкен еңбекпен күш 

жігерді талап етті.  

 Барлық салада тоқырау болып, халық мемлекетке сенуден қалудың 

алдында тұрған шағында Корея билігі 1988 жылы Сеул қаласында ОО өткізу 

туралы шешім қабылдайды. ОО сол заманда қай елде өтсе, сол елдің бүкіл 

әлемдік аренада өзінің позитивті көңіл күйңн қалыптастыратынын білді. Соның 

салдарынан спортты халықаралық мемлекеттің саясатты деп біліп, дайындықты 

бастап кетті [8]. 

 Аталған жарысты сәтті өткізген Корея Үкіметі, қыруар қаржы шығын 

болғанымен, орны келуші туристердің салығымен толыққанын біліп, 

халықаралық имидждік жобаларға көптеп қатысып бастады. Себебі, ұлттық 

компаниялардың өнімі және табысы ОО өткен жылы рекордтық көрсеткішке 

жетіп, соның нәтижесінде әлемге әйгілі Самсунг, Лджи, Хюндай, Киа сынды 

алпауыт компаниялар туындады. Олардың акциялары қарыштап өсіп жатты, 

соны пайдаланып, барлық ұлттық компаниялар отандық спортты оның ішінде 

Олимпиадалық спорт түрлеріне қолдау білдіруде бірінші орынға қойды.  

 2010 жылы Канада елінде Қысқы олимпиада ойындарында атақты 

мәнерлеп сырғанаушы, Ким Ю алтын медаль алып, осы жолғы ОО қорытындысы 

бойынша Корея елі бейресми жалпыкомандалық есепте үздік 5 елдің қатарына 

кірді [8]. 

 Халықаралық аренада Корея спортын имидждік бағытта қолдану арқылы 

2018 жылға дейін бірнеше мәрте Қысқы ОО өткізуге үміткер қала ретінде 

Пхенчхан қаласы қатысып, ОО өткізу құқығын ақырында жеңіп алды.  

 Корея Республикасында қазіргі таңда 15 басым спорт түрлерін 

қаржыландыру және дамыту қарастырылған. Қазақстанмен салыстырмалы 

қарасақ 180 спорт түрі мемлекет есебінен саралаудан өтіп, қаржыландырылуда, 

яғни 12 есеге аз әрі медаль алатын спорт түрлері болғандықтан, халықаралық 

спорттық жарыстарда жүлделі орындарды иеленуде. Қалған спорт түрлері тек 

қана демеушілік қорлар арқылы жүзеге асырылуда. Басым спорт түрлеріне шорт-

трек, мәнерлеп сырғанау, таеквондо, каратэ, дзюдо және тағы басқа спорт 

түрлері кіреді [8]. 

 Енді олимпиадалық басқару жүйесінде халықаралық тәсілмен жүзеге 

асыруда. Корея Республикасының Ұлттық олимпиада комитеті қоғамдық 

бірлестік ретінде сайланбалы орган ретінде құрылған және басым спорт түрлері 

бойынша федерациялардан өкілдері жұмыла жұмыс жасайды. Мемлекет 

тарапынан қаржыландырылмайды. Корея Республикасында жалпы спорттық 

саясатты Корея Республикасының мәдениет және спорт, туризм министрлігі 

жүзеге асырады. Осы министрлік құрамында барлық орталық деңгейдегі 

департаменттер жұмыс жасайды. Ең қызығы Қазақстан Республикасының ТЖС 

министрлігі секілді 8-ден аса рет қайта құруға ұшырамаған, яғни мемлекеттік 

органның жады сақталған. Жергілікті жерлерде халық өз еркімен спортпен 

шұғылдануға әуес, бұқаралық жиын спорт түрлерімен көп шұғылданады [8]. 

 Финляндия мен Норвегия елдерінде олимпиадалық спорт түрлерінің 

қысқы бағытына көп көңіл аударған. Өздерін байырғы Викингтер тұқымы 

санайтын скандинавиялықтар өз балаларын кішкентай кезеңдерінен қысқы спорт 

түріне спорттық секцияға жазып, олардың үздіксіз шұғылдануына мүмкіндік 

жасайды. Скандинавия елдерінде жылдың қыс мезгілі ұзақ болғандықтан, 

аталған елдерде конькимен сырғанау, шорт-трек, шайбалы хоккей сияқты 

олимпиадалық спорт түрлері өте жоғары деңгейде дамыған.  

 Аталған елдердің ОО өткізу тәжірибесі бар. Норвегияға қарағанда  

Финляндия елінде жазғы спорт түрлерімен шұғылданушылардың саны өте көп. 

1952 жылы Хельсиники қаласында XV Жазғы ОО өткізген (7-сур.). Негізінен 

спорттың басым түрлеріне мән берген финдер жазғы спорт түрі бойынша жеңіл 

атлетика, трамплиннен секіру, көркем гимнастика сынды спорт түрлерінен ОО 

ойындарының бірнеше мәрте жүлдегерлері бар. Жалпы деректерге сүйенсек, 

Финляндия ОО 1908 жылдан бастап қатысушы болып табылады. Сол жылдардан 

бері бірнеше мәрте олимпиада чемпиондарын дайындаған бұл ел спорттық 

әлеуетін дамытуды бірнеше жылға алға ойластырып қойған.  

 Сондай-ақ, одан бөлек Еуропа құрлығының чемпионаттарында үздік 

ондықтың қатарында нәтиже көрсетіп жүр. Басқару құрылымына тоқталып 

кетсем, Финляндия елінің Мәдениет және спорт министрлігі жұмыс жасайды, 

бұл мекемеге бағынышты спорттық федерациялармен допингке қарсы ұйым, 

спортшылардың құқығын қорғау ұйымы, спорттық қоғамдық қорлар сияқты 

бірнеше мекемелерден тұрады. Қызықтыратын мәселе ретінде финдерде әрбір 

жас топтарына қарай спортты дамыту жолға қойылған, жас буын өкілдеріне 

спорттық мектептер мен спорттық клубтар жұмыстар жасаса, ал орта буын 

өкілдеріне арнайы тренингтік орталықтар жұмыс жасайды. 50 жастан асқан 

жоғары буын өкілдерінде өздерінің жергілікті мемлекеттік органдарына қарасты 

қоғамдық бірлестіктер жұмыс жасайды. Физикалық белсенді өмір сүру орталыға 

аталып кеткен мұндай орталықтарда қариялармен қатар егде жастағы кісілер 

спортпен шұғылдануға мүмкіндік алады.  

7-сурет - Хельсинки қаласы, 1952 жылы XV Жазғы ОО ашылу салтанаты 

өткен стадион. 
Ескерту: Автордың жеке фото архивінен. 

 

Норвегия елі 1994 жылы Лиллехаммер қаласында XVII Қысқы ОО 

өткізумен тарихта қалған. Бұл елдің шаңғы жарысы, шорт-трек, шаңғымен 

сырғанау, конькимен мәнерлеп сырғанау, керлинг, бобслей сияқты қысқы спорт 

түрлерінен бірнеше олимпиада чемпиондары халықаралық жарыстарда үздік 

нәтиже көрсетуде. Әлем бойынша қысқы спорт түрлерін дамытудың отаны деп 

айтсақ артық айтпағанымыз болар. Бұған дәлел ретінде этникалық француз 

Норвегиялық жазушы Киллиан Жорнеттің «Норвегиялықтар туыла салысымен 

коньки киеді» деген халық сөзін айтуға болады. Басқару құрылымы жағынан 

Норвегия басым спорт түрлеріне мемлекет деңгейінде дамуына үлкен мән береді 

[21,24]. 

 Еліміздің олимпиадалық спортын басқару мен дамуын алыс-жақын шет 

елдермен салыстыруда әртүрлі сипатына қарай салыстырмалы әдістер мен 

сипаттарға мән береміз. Соңғы ОО үздік бестіктен көрінетін алпауыт спорттық 

державалар ретінде Қытай Халық Республикасы (ҚХР), АҚШ, Жапония, Ресей 

Федерациясы (РФ) сынды мемлекеттермен салыстыруда да үлкен қателік бар деп 

ойлаймын. Себебі, халық санының басымдығы, мемлекеттің климаттық 

орналасуы, дамуы тарихы бойынша ол елдер ұзақ жылдардан бері тұрақты ОО 

қатысушысы әрі егемендікке ХХ ғасырдың басында немесе оданда ұзақ уақыт 

қол жеткізген елдер екенін есімізден шығармауымыз қажет. Әрине, жақсы 

бағыттарында өзімізге керекті мәліметтер мен ақпараттарды алуымыз орынды, 

оқу-жаттығу жиындарында өткізуіміз біздің спортшылар үшін таптырмас дәріс 

болары сөзсіз.  

 Жоғарыда аталғандар негізінде үзеңгілес көршіміз соңғы ОО жақсы 

нәтижеге қол жеткізіп жүрген Өзбекстан Республикасының спорттық дамуына 

көңіл аударайық.  

 Тәуелсіздік жылдарынан бері айыр қалпақты өзбек ағайындар өз 

спортының дамуын нақты кезеңдерге қойып, жай болсада дұрыс бағытта 

дамуына ден қойды. Олардың басқару жүйесі нақты бағытқа бағдарланған болып 

табылады. Жақында өткен ҚР Мәжілісі Парламентінде «Дене шынықтыру және 

спорт туралы заңға толықтырулар мен өзгерістер енгізу туралы» Заң жобасының 

таныстырылымы өткен жиында ҚР ТЖС вице-министрінің баяндамасында 

аталған Өзбекстан елінде 17 олимпиадалық спорттың басым түрлері 

мемлекеттен қаржыландыру алып, оларды толық дамыту үшін барлық жағдайлар 

жасалғанын атап өтті [22]. 

 Салыстырмалы түрде алып қарайтын болсақ, ҚР ТЖС министрлігінің 

ақпаратына сәйкес қазіргі таңда 180 спорт түріне қолдау білдіріліп, даму үстінде, 

сәйкесінше бюджеттен бөлінетін қаражат көлемі 700 млн. АҚШ долларынан 

асады. Бұл олимпиадалық спорттың дамуына бірден бір кедергі деп айтсақ да 

болады. Себебі, мысалы ретінде бір таеквондо спорт түрі олимпиадалық емес 

бағытын алар болсақ, Әлем чемпионаты деген ойға 100-ден аса ел қатусы қажет 

деп ойлаймыз, алайда, ол жерге 10 шақты ел 25 салмақ дәрежесінде қатысады. 

Соңында сапасыз чемпионадар қалыптасады. Ал, олимпиадалық бағытта салмақ 

дәрежесі аз және қатысушы елдер саны кемі 100-120 елден спортшылар нағыз 

жүлдені сарапқа салады. Бәсекелестік өте жоғары ортада әрине топты жарып 

шығу кез-келген адамның қолынан келер іс емес [13,22]. 

 Өзбекістан Республикасының Спортты дамыту министрлігіне қарасты 9 

аймақта спорттық департаменттер жұмыс жасайды.  

 - Ташкент аймағы;  

 - Бұқара аймағы;  

 - Самарқанд аймағы;  

 - Хива аймағы;  

 - Үргеніш аймағы;  

 - Ферғана аймағы;  

 - Қоқан аймағы;  

 - Наманған аймағы;  

 - Шақрисабыз аймағы.  

 Аталған аймақтардағы спорт департаменттері олимпиадалық резервті 

қалыптастыру үшін жылына 2 рет өз аймақтарында біріншіліктер өткізе отырып, 

жүлдегерлерін ел чемпионаттарына қатыстыру арқылы үздіктерді айқындап, 

олардың физикалық дамуы мен спорттық тағамдарын қалыптастыру үшін 

республикалық олимпиада резервтеріне тапсырады. Ары қарай спортшыны 

басқару оңай, халықаралық жарыстарға қатысуға өтінім беріп, ұлттық құрама 

сапында бірінші, екінші, үшінші деңгейлі спортшыларды резервте ұстайды [23]. 

 Жоғарыдағы халықаралық тәжірибелерді зерттеп, қорытындылай келе, 

біздің ұлттық құрама спортшыларының бірінші, екінші, үшінші деңгейдегі 

спортшыларды резервте ұстау арқылы түрлі халықаралық және республикалық 

жарыстарда топ жаруға мүмкіндік туары сөзсіз. Себебі, қазіргі көп жағдайда тек 

бірінші деңгейлі спортшылар демалыссыз түрлі деңгейдегі жарыстарға қатысып, 

кәсіби күйзеліске түсіп, ақтық сайыста қажет деген нәтижеге қол жеткізе алмай 

қалады. 

 Сонымен қатар, Литва Республикасындағы тәжірибені ескере отырып, 

Жүзу және Баскетбол ойынын әрбір мектеп оқушысына бастауыш сыныпта 

міндетті қылып қою арқылы осы тәжірибені біздің аудан және ауыл аймақтарда 

енгізуге келер тәжірибе екені сөзсіз. Мәселен, кейбір ауылдарда спорттық 

ядролар болғанымен жаттықтырушылар болмайды немесе жаттықтырушы бар 

инфрақұрылым дұрыс емес сияқты мәселе туындағанда, тек осы екі аталған 

бағыттағы спортқа арнайы жаттықтырушылар дайындап еліміздің 5000 астам 

ауылдарын бастапқы кезде 2-3 ауылдан біріктіріп, балаларды спортпен 

шұғылдануға міндетті компонент ретінде енгізу өте орынды ұсыныс болар еді. 

Әрине әр халықтың өзіндік ерекшеліктері бары сөзсіз. Литва халқы жүзумен 

баскетболға жақын болса, біз өзіміздің менталитетімізді ескере отырып, қазақ 

күресі мен волейбол сияқты спорт түрін міндетті компонент ретінде енгізуді 

ұсынуға болады. 

 Сонымен қатар, ең негізгі ұсыныс ретінде басқару құрылымы бойынша 

Өзбекістан Республикасының тәжірибесін алып, енгізуге болады.  

 ҚР Олимпиадалық спорт түрлерін басқаруды жетілдіру бойынша 

талдау. Жалпы, халық арасында мәселені анықтау және жаңа басқару жобасын 

ұсыну бойынша https://docs.google.com/forms/ арқылы сауалнама жүргіздім. 

Сауалнамаға спорт саласындағы әртүрлі жастағы қызметкерлерден 606 

респондент қатысты (8-сур.). 18-25 жас аралығында 21,1%, 26-35 жас 

аралығында 38,1%, 36-45 жас аралығында 20%, 46-55 жас аралығында 10,2%, 55 

жастан жоғары 10,6% құрады. Жалпы сауалнама 10 сұрақты құрайды, 

бағдарламасы бекітілген. 

 

 
  

8-сурет - Сауалнама нәтижесі. 

 

 Сауалнаманың келесі сұрағы анкеталық сұрақ еді. Мұнда сұрақтарға 30,7% 

әйел адамдар және 69,3% ер адамдар жауап берген (9-сур.). 

 

 
  

9-сурет - Сауалнама нәтижесі. 

 

 Сауалнамадан өткен респонденттердің қызмет бағыты бойынша бөлінісі 

келесі нәтижеде көрініп тұр. Басым көпшілігі ҚР ТЖС министрлігінің 

қызметкерлері болғандықтан 46,4% өткен (10-сур.). 

https://docs.google.com/forms/

10-сурет - Сауалнама нәтижесі. 

 

 Ал енді негізгі сұрақтардың жауабына келетін болсақ, Олимпиадалық 

резерв ол бұқаралық спорттан басталады. Жалпы өткен респонденттердің 

спортқа деген қызығушылығын білу мақсатында спортпен шұғылданатындығы 

туралы сұрақ болды. 68% «ИӘ» деп жауап берген, 16,8% «ЖОҚ» деп жауап 

берген, 11,4% «Жоспарлап жүрмін» деп жауап берсе, қалған 3,8% «Уақытым 

жоқ» деп жауап берген (11-сур.). 

 Жүйелі түрде спортпен шұғылдану ел аумағындағы азаматтардың басым 

бөлігінің бәсекеге қабілетті сапалы спортшы ретінде қалыптасуы олимпиадалық 

емес спорт түрлерін ілгерілетуге мүмкіндік береді. Еліміздің аумағындағы 

азаматтардың барлығы дерлік олимпиадалық спортпен шұғылданбағандықтан 

арасынан олимпиадалық емес спорт түрлерімен шұғыладнатындар бар екенін 

ескеруіміз қажет. 

 
  

11-сурет - Сауалнама нәтижесі. 

 

 Сауалнаманың бесінші және алтыншы сұрақтары спорт саласындағы 

мемлекеттік саясатқа қатысты болды. Республикамыздың аумағында спортпен 

шұғылдануда мемлекеттің алатын орны маңызды болды. Қандайда бір себеппен 

мемлекет өз халқын спортпен шұғылдануға қызықтыра алмаса онда ел 

аумағындағы саясаттың дұрыс жүргізілмеуі деп түсінередік. Алайда, мемлекет 

жеке азаматтың спортпен айналысуына деген жеке мотивациясына әсер ете 

аладыма деген сұраққа респонденттердің 59,6% «Иә, мүмкін» деп жауап берсе, 

қалған 40,4% «жоқ, бәрі адамның өзіне байланысты» деп жауап берген (12-сур.). 

 Отандық спорттың дамуына қатысты пікірге респонденттердің 87,3% «Оң 

нәтиже» деп жауап берсе, 2% «Теріс нәтиже» деп жауап берген, ал қалған 10,7% 

«Бейтарап нәтиже» деп жауап берген. Яғни, респонденттер айқын басымдықпен 

елімізде спорттың қарқынды дамуына деген оң нәтижелерін беруі, ел ішілік 

спортқа деген қызығушылығы жоғары екенін түсінуімізге болады (13-сур.). 

 

 
  

12-сурет - Сауалнама нәтижесі. 

 
  

13-сурет - Сауалнама нәтижесі. 

 

 Олимпиадалық спортты болашақта басқару үшін зерттеудің нәтижелеріне 

сүйене отырып, әдебиеттерді талдау барасында анықталғандай, ҚР Тәуелсіздік 

алған жылдан бері спорт саласында бірде бір рет қолданылмаған басқару жүйесін 

ұсыну үшін сауалнамаға келесідей ұсыныс енгізілді. ҚР ТЖС министрлігінің 

СжДШІК қарасты барлық республикалық маңызы бар қалалар мен облыс 

орталықтарында Спорт және дене шынықтыру департаменттерін құру бойынша 

сауалнама жүргізілді.  

Негізінен, бұл тәсіл бойынша егер жұмыс жасайтын болсақ, ең алдымен ел 

спортын бір орталықтан басқарудың нағыз мүмкіндігі туады. Яғни, әкімдіктер 

қарамағындағы облыстық спорт және дене шынықтыру басқармалары, кейбір 

облыстарда мүлдем спорт басқармалары жоқ жерлерде облысқа спорт бөлімдері 

жұмыс атқарып келеді. Егер нақтылайтын болсақ, спорт бөлімінде 4-6 маман 

және сол бөлімнің басшысы ғана жұмыс атқарады. Бұл сол аумақтың спортының 

дамуына үлкен кедергі болары сөзсіз. Бұдан бөлек қаржыландыру саласына 

тоқталып кететін болсам. Мысалы ретінде айтар болсам, спорт және дене 

шынықтыру саласы пайда табатын ретінде емес, тек спортшыларды даярлап, 

олардың спорттық өнерлері арқылы хылықаралық деңгейде елдің оң имиджін 

қалыптастыруда тек мемлекеттік бюджет есебінен шығыны көп сала болып 

табылады. Осыдан шығатын түйін, облыс әкімі немесе облыстық маңызы бар 

қала әкімі облыс бюджетінің ең соңғы қаржысын әлеуметтік салаға соның ішінде 

спорт саласына жұмсайтыны барлық спорттық қауымдастықтар арасында 

кеңінен таралып әрі айтылыпта жүр. 

 Осындай түйткілді мәселелерді шешу барысында, аталған облыстық спорт 

басқармаларын толықтай жауып, оларды республикалық деңгейде басқарылатын 

спорт және дене шынықтыру департаменттерін құруды ұсынуға болады. Әрине, 

бұл жөнінде барлық респонденттер бастапқы кезеңде қарсы болғандарда болды, 

бірақ қазіргі жүйеге қарағанда өте тиімді басқару жүйесі. Халықаралық 

тәжірибеге сүйенгенде Өзбекстан Республикасының Спортты дамыту 

министрлігіне қарасты барлық 9 аймақта спорт департаменттері өз жұмысын 

жасау үстінде. Дәл осы тәжірибені біздің елде қолданып көруге болады. 

 Саланың тиімді тұстарын атап өтер болсақ, барлық бюджеттен бөлінетін 

қаражат саладан жауапты Министрдің бақылауында болады, аумақтық 

департаменттердің басшыларын тікелей Министр тағайындайды және барлық 

басшылық құрамға жеке негізгі өнімділік көрсеткіштерін енгізіп (KPI), сол 

бойынша әр облысты басқаруда тиімділік пайда болады. 

 Республикалық бюджеттен бөлінген қаржы облыс бюджетіне 

трансферттелген соң ары қарайғы сұранысына орай мақсатты пайдалануы қатаң 

бақылауда болады. Одан бөлек барлық бағынышты ұйымдар БЖСМ, ОРМБЖМ 

тағы сол сияқты мекемелердің барлығы тиісті облыстық спорт 

департаментетрінің қарамағында болады. Бұл бірден бір республикалық резервті 

даярлауға үлкен мүмкіндік туғызады. Қазіргі басқару жүйесінде бір спорт 

басқармасын Облыс әкімі, оның саланы үйлестіруші орынбасары, одан кейін 

аппарат басшысы, оның орынбасарлары, облыстық мәслихат депутаттары сынды 

қызметтегі азаматтардың ықпалымен нағыз облыс чемпионы республикалық 

олимпиадалық резервке түспей қалып жататын бюрократиялық мәселеден 

арылуға алып келеді. Аумақтық департамент басшылары шешім қабылдауда тек 

ҚР ТЖС министрлігінің СжДШІК төрағасына бағынады. Бұл ретте орталық 

органның ықпалы 2 есеге артады. Тапсырмалар тікелей түсіріледі және 

орындалуы сапалы әрі тиянақты болады [25] (14,15-сур.). 

 Еліміздің отандық менеджерлерін қалыптастыруда ҚР ТЖС вице-

министрінің ақпаратына сәйкес Астана қаласындағы Қазақстан 

Республикасының ұлттық спорт университетін 2025 жылға қарай ашылуын 

жоспарлап отыр. Осы университет базасында зерттеу институттары құрыла 

отырып, барлық республикалық басым спорт түрлерінен ұлттық құраманы 

жасақтау арқылы 2028 жылы АҚШ Лос-Анжелес қаласында өтетін Жазғы ОО 

қатысып, еліміздің спорт саласының жаңа басқару жүйесінің жемісін көруге 

болады деп ойлаймын [22]. 

14,15-суреттер - ҚР Спорт саласын басқарудың жаңа үлгісі. 
Ескертпе: Суреттер автормен құрастырылды. 

 

 Жалпы Спорт және дене шынықтыру департаменттерін құру бойынша 

жүргізген сауалнамаға келер болсақ, Республикалық спорттық резервті 

қалыптастыру үшін облыстық және Астана, Алматы және Шымкент 

қалаларында Спорт және дене шынықтыру істері департаменттерін құруды 

қолдайсызба деген сұраққа респонденттердің 83% «Ия» деп жауап берген, 14% 

«Жоқ» деп жауап берсе, қалған 3% әртүрлі өз ойларымен бөліскен, оның ішінде 

мысалыға «аймақтарды дамыту қажет», «ауыл спортын көтеруге қаржы жұмсау 

қажет», «бейтарап», «нағыз спортшылар сол ел аумақтарында орналасқан» деген 

сияқты ұсыныстар түскен (16-сур.). 

 

 
  

16-сурет - Сауалнама нәтижесі. 

 

 Келесі сұрақ осы спорттық департаменттерді құру бойынша егер Спорт 

және дене шынықтыру істері департаменттері құрылатын болса спорттық 

резервтің ахуалы жақсарадыма деген сұраққа респонденттердің 82,7% «Ия» 

деген жауап берсе, 12,5% «Жоқ» деген жауап берген, ал қалған 4,8% өз пікірлерін 

білдірген, онда «басқару адамына байланысты», «жаңа ортақ департамент 

құрылса басқаруға тиімділік артады», «жемқорлық азаяды» деген жауаптар келіп 

түскен. Расыменде, басым көпшілігі резервтің қалыптасыуына деген 

қызығушылықтары өте жоғары деңгейде екенін көруге болады (17-сур.). 

 Менің пікірім бойынша жаңа басқару моделі алдағы 2028 жылы болатын 

ОО дейін жасалып, пилоттық режимде іске асырылса өте орынды болары сөз. 

Себебі, бір орталықтан басқарылатын спорттық ұйымға республикалық 

аккредиттелген спорттық федерациялардыңда жұмысының сапасын бақылауға 

мүмкіндік туары сөзсіз. Яғни, бір сөзбен айтқанда орталықтан басқару арқылы 

саланың барлық қолжетімсіз жерлеріне қол жеткілікті болады, әрі осының 

барлығына бір адам жауапты болады.  

17-сурет - Сауалнама нәтижесі. 

 

Қандай сала болмасын нормативтік құқықтық актілер дұрыс жұмыс 

жасамайынша саланың дамуы дұрыс болмайды. Құқықтық олқылықтарды жою 

үшін әрине спорт саласына қатысы бар барлық заң, заңға тәуелді актілер, 

қаулылар мен шешімдердің жұмыс жасау механизмдерін қайта қарап шыққан 

орынды. Барлық қағидалар тек заң аясында даярлықтан өткен соң, негізгі заңның 

жұмысын істеу механизміне қатты көңіл бөлген жөн.  

Сонымен қатар, ХОК келісе отырып, еліміздің халықаралық деңгейдегі 

құқықтық нормаларын қалыптастыру және оны тиімді қолдану арқылы өз 

спортшылармызды барлық халықаралық ұйымдар алдында құқықтарымен 

міндеттерін қорғай білуіміз қажет. Осы тұрғыда келесі сауалнамаға кезек беретін 

болсам, Спорт саласын басқаруға қатысты жалпы нормативтік құқықтық 

актілердің жұмыс жасау деңгейі қаншалықты тиімді деген сұраққа 

респондеттердің өз ойларын жазулары тиіс болатын. Мысалыға басым көпшілігі 

«тиімді» деп жауап берсе, қалған бөлігі «ары қарай жетілдіруді талап етеді» деп 

жауап берген.  

Бұдан қортындылайтынымыз, спорт саласында қандайда бір мәселе 

туындаса оған бірінші кезекте осы құқықтық тұрғыдан баға беру үшін өз 

нормаларымыз дұрыс жұмыс жасауы тиіс.  

Сауалнаманың ең соңғы сұрағы барлық респондеттер үшін қызықты 

болды. Мұнда ойды жалпылау үшін барлықтарынан Олимпиадалық спорт 

түрлерін басқаруға қатысты жаңа көзқарасыңыз барма деген сұрақ берілді. 

Респонденттердің барлығында қызықты ұсыныстар болғаны келесі қайталанады 

ау деген ұсыныстар төмендегідей: «Отандық спортшылар жетістіктерінің 

халықаралық деңгейде мойындалуы ең маңызды нәтиже болып табылсын», 

«Іріктеу кезеңдері ашық өткізілсе, үнемі 1 нөмірлі спортшы емес, линцензиялық 

турнирлерге басқа да 2-3 нөмірлерге мүмкіндік берілсе, себебі бәрі 1 нөмердің 

көлеңкесінде қалып жатыр.(1 нөмер линцензия алғанша турнирлерге қатыстыра 

береді)», «Жасөспірімдер резервін қалыптастыру керек», «Ауыл жастарына 

әсіресе қөңіл бөлініп талантты жастарды іріктеу бойынша рейд іздестіру 

жұмыстары жыл сайын жасалса, іріктелген жас спортшыларды спорт 



41 
 

мектептеріне қабылдап жаттықтырса (қала жастары спор үйірмелеріне барып 

өзін көрсетуге мүмкіндіктері көбірек)», «Шетелден легионер тасымалдаудың 

орнына өзіміздің елдің жастарын көптеп баулу керек», «Дәстүрлі, мол 

тәжірибеміз бар спорт түрлеріне назар аудару керек (күрес, бокс, футбол, 

шаңғы....)», «Тегін спорттық түрлерін көбейтсе екен» сияқты пікірлер келіп 

түсті.  

Әрине, барлық респонденттер спорттың ашық әрі сапалы, жемқорлықсыз, 

жастардың спорттық резервті қалыптастыруы және тағы басқа сияқты ортақ 

пікірлерде екенін байқадық.  

Жоғарыда атап өткеніміздей, зерттеулерді қорытындылай келе, 

қордаланған келесідей мәселелерді анықтадық. 

Ең алдымен спортта спорттық резервтің болмауы спортшылардың дұрыс 

анықталып алынбауы отандық ұлттық құрама резервінің болмауына әкеп 

соқтырды.  

Екіншіден, басқару жүйесінде орталықтан басқару жүйесі толық дұрыс 

жасамағандықтан елдегі бірыңғай спорттық саясаттың жүргізілуі нәтижесін 

бермегендігінде, яғни мемлекеттік тапсырысты ҰОК мен ҰПК беру арқылы 

Токио-2020 ОО және қысқы Бейжің-2022 ОО спортқа жауапты мемлекеттік 

мекеменің сәтсіз жүргізген саясатының нәтижесінде спортшылардың 

көрсеткіштері өте төмен деңгейде болды.  

Үшіншіден, кейбір облыс орталықтарында екі басқарма бірігуі салдарынан 

спорт және дене шынықтыру бөлімі деңгейінде дамуы сол аумақтың спорттық 

әлеуетіне қатты әсер ететіні ескерусіз қалды.  

Төртіншіден, қаржыландыруда саралау қағидасының нақты бағдарланған 

нәтижесінің болмауы, мысал ретінде футбол федерациясы сол саралаудың С 

категориясында болсада, басқа спорт түрлеріне қарағанда әлде қайда көп 

қаражат алуы сияқты тиімсіз нормативтік құқықтық актілердің олқылықтарының 

бары анықталды.  

Тәуелсіз елдігімізді жариялағаннан кейін жоғарыда ұсынылған басқару 

тәсілін енгізіп, нәтижесін көрудің сәті түскен реті болып отыр. Қазіргі жүйені 

өзгертуге ел Президенті Қытайдың Хуанжоу қаласында өткен Азия 

ойындарының жүлдегерлерімен кездесуде айтқанындай, салаға түбейгейлі жаңа 

реформалар қажеттігін атап өтті. Федерациялар өз алдына, спорт басқармалары 

өз алдына, орталық мемлекеттік орган өз алдына, ҰОК өз алдына әрекет етуі 

саланың дамуына кедергі келтіргендігін және сол салдарды жою үшін нақты 

шаралар қабылдауды тапсырған болатын [22]. 

 Соған орай, Спорт саласын дамытуда барлық саланы бір орталық 

бағытында басқару үшін жоғарыда ұсынылған ұсыныстарды қарастырып, ел 

басқаруына енгізу арқылы нәтижесін қарауымыз қажет. 

ҚОРЫТЫНДЫ 

 

 Магистрлік жобаны жазу мақсатында зерттеу тақырыбына тереңдей 

бірнеше талдау жасалды, әдебиетке шолу, шетелдік тәжірибелерді зерттеу, 

статистикалық ақпараттарды талдау және зерттеу, спорт саласының 

олимпиадалық спорт түрлерін басқаруға негіз болған нормативтік-құқықтық 

актілерге саралау жасалып, төмендегідей ой түйіндері жасалды.  

 Қазіргі таңда технологияның барынша жан-жақты дамуы барысында 

спорттыңда жаңа заман талабына сай күнделікті өзгеру үстінде екені 

барлығымызға белгілі. Олимпиада ойындары алдында өткізілетін бүкіл әлемдік 

ассамблея кезінде спорт жаңашылдықтары мен маңызын ескеріп, өз еліміздің 

спорттық әлеуетін осы бағытқа қарай сәйкестендіруге жұмыс жасаймыз. 

 Халық арасында спортты бағалушы топтар өте көп болғандықтан қоғам 

әрбір спорт түрінен спортшыларға қолдау білдіріп, өзінің ықыласына бөлеп 

келеді. Халықтық топтар арасында ел Президенті айтқандай балалар спортына 

үлкен ден қоюымыз болашақта әрбір үйде жүрген балалар жарқын спорттық 

жұлдызға айналуына себепкер болуымыз қажеттілігі туындап отыр. Балалардың 

үздіксіз спортпен шұғылдануы ол еліміздің спорттық резервін қалыптастыра 

алуға деген үлкен мүмкіндік.  

 Әдебиетке шолу бөлімінде сонау тәуелсіздік жылдарындағы спорт 

саласының ел аумағында мемлекеттік саясатты жүзеге асырып келе жатқан 

мемлекеттік органның үздіксіз қайта құрылулардан өткені және ол мекемелердің 

басшылары тұрақсыз жұмыс жасауынан осы саланың стратегиялық бағыттағы 

негізгі индикаторларына қол жеткізу формалды тұрғыда болуына алып кеп 

соқтырды. Соның нәтижесінде қаншама жылдан бері қордаланған мәселелер 

Токио-2020 Жазғы Олимпиадасымен Бейжің-2022 Қысқы Олимпиада 

ойындарындағы спортшылардың дайындық деңгейімен көрсеткен нәтижелеріне 

себеп болды.  

 Сауалнама нәтижесінен көргеніміздей, халық ел спортының басқару 

жүйесінің өзгеруіне спортшылардың одан әрі үлкен жетістіктерге жетуіне деген 

сенімдерін сипаттап берді. Нәтижесінде басқару жүйесінде анықталған 

мәселелер көбейді. Спорттық резервтің ахуалы, спортшылардың моральдық 

физикалық жағдайы олардың спорттық тағамдармен тамақтанбауы, жергілікті 

спорт басқармалары өздігімен қалуы, ҰОК мен ҰПК мемлекеттік тапсырысты 

жүзеге асырулары, орталық органның барлық процесстерден қол үзіп қалу 

сынды жүйелі мәселер туындағаны анықталды.  

 Аталған мәселелерді шешу үшін келесідей негізгі ұсыныстарды енгізіп 

отырмын. Алдымен басқару жүйесін жаңа формаға келтіру қажет. Бұл үшін 

басқару жүйесіне біршама өзгерістер енгізу қажеттігі туындайды, жоғарды 

(15,16-сур.) жаңа басқару жүйесінің моделіне сәйкес бір орталықтан басқару 

бағытына көшкеніміз абзал. ҚР ТЖС министрлігінің СжДШІК қарасты аумақтық 

спорттық департаменттерді құруымыз қажет.  

 Соған сәйкес, еліміздің барлық спорт мектептерінің жай күйіне талдау 

жасай отырып, спорттық қажетті мүкәммалдармен қамтамасыз етуді жолға қоя 

отырып, өз ара бәсекеге қабілетті спорттық резервтің қалыптасуына жағдай 

жасауымыз қажет. Осы орайда, ел Президентінің балалар спортын дамытуымыз 

қажет деген тапсырмасын толықтай орындауға мүмкіндік туады.  

 Бір орталықтан басқарылған құрылымның бюджеттік қаражатты тиімді 

пайдалану картасы анықталады, яғни, мемлекет бюджетін қалыптасқан жағдайға 

қарай бәріне түгел рационалды түрде бөлу ұйымдастырылады және ол орталық 

аппараттың ішкі аудит департаментімен қатаң бақылауда болады.  

 Резервтен спортшыларды іріктеп алу тәртібіне қарай ел спортшыларының 

жоғарыда айтылған 2023-2029 жылдарға арналған тұжырымдаманың басты 

көрсеткіштерін орындау барысында ұлттық құрама спортшыларын 1000-нан 

3000 бірлікке дейін ұстау арқылы еліміздің тек бірінші емес, сонымен қатар 

екінші және үшінші деңгейлі спортышыларын бір арада ұстап, халықаралық 

жарыстарға санатына қарай қатыстыру арқылы кәсіби деңгейлерін шыңдауымыз 

қажет. Кәсіби шыңдалған спортшы кез-келген халықаралық жарыста ел 

қоржынына алтын медал әкелері сөзсіз.  

 Жобамды қорытындалай келе, Тәуелсіздік таң жырымен текке келмегені 

бәрімізге аян, ел үшін аянбай қызмет жасау, шағын ғана еліміздің болашығына 

үлкен сермеу болары анық. Спортшылардың бағын жандыру мақсатында қажетті 

шешімдерді нақты әрі сенімді қабылдап, халықаралық деңгейде ел имиджіне 

тікелей әсер ететін, төрткүл дүние сарапқа салатын ОО спортшыларымыз алтын 

тұғырдан көрінуіне, көк байрағымыздың мәңгілік әртүрлі спорттық додалар 

ортасында желбіреуіне, мемлекетіміздің қауқары даусыз жететініне сенімдімін.   

ҚОСЫМШАЛАР 

 

ТАЛДАМАЛЫ ЖАЗБА 
 

 

Жоба авторы: Балғабаев Жәнібек Дүйсенбайұлы 

Ғылыми жетекші: Гаипов Зұлпыхар Сұлтанұлы 

 

Жоба идеясы  

 

Қазақстан республикасындағы олимпиадалық 

спорт түрлерін басқару жүйесін жетілдіру 

Проблемалық жағдай (кейс) 

 

Соңғы жылдары еліміздің ұлттық құрама 

командалары халықаралық жарыстарда 

нәтижелері өте төмен деңгейде болып келеді.  

Барлық мәселе тек басқаруда емес, жүйелі түрде 

орын алып, қордаланған мәселеде болып отыр. 

Олар: спорттық резервтің болмуы, бір орталықтан 

басқарылмауы, олардың арасында үйлестірудің 

болмауы, ҰОК мен ҰПК мемлекеттік тапсырысты 

өздеріне алып, орталық орган тек нормативтік 

құқықтық бағытта қолдау көрсетумен шектелуі, 

федерациялардың орталық үйлестіруші орталық 

органмен жұмыс жасамауы сияқты мәселелер бар.  

Аталмыш проблеманың қазірде 

бар шешімдері  

Қазірде бар тәсілдердің жіктелуі бірден бір 

алғышарты ол жоғарыда айтқан магистрлік 

жобада мемлекет басшысының тапсырмасына 

сәйкес спорт саласы бойынша арнайы 

министрліктің құрылуы болып отыр. Ендігі 

кезекте қазірден бастап спорттық резервті 

қалыптастыру үшін жүйелі түрде жұмыстар 

жүргізу қажет. Спорттық департаменттер құру 

арқылы орталықтан басқару мүмкіндігі 

туындайды. Туындаған мүмкіндік арқасында ары 

қарай басқаруда жеңіл болмақ және саясатта қатаң 

жүргізіледі.  
Артықшылықтарына тоқталар болсам, резервтің болуы 

елдің болашағы, осы бағыттарда жасалатын жұмыстар 

нәтижелі болуы тиіс, яғни жұмсалған қаражаттан 

халықаралық жарыстарда жүлделі оралу керек 

спортшылар нақты көрсеткішті білдіреді. Осы үшін 

нақты жүйелі шаралармен жұмыс жасаған дұрыс деп 

ойлаймын.  

Кемшіліктер бір орталықтан басқарылмаған салада 

саясаттың және қаражаттың басқарылуымен игерілуі 

өте көптеген қиыдықтар туғызады. Жалпы спорт 

саласы мемлекет пайдасына қаражат әкелетін сала 

емес, бұл сала тек бюджет есебінен 

қаржыландырылатын сала болғандықтан барлық 

бақылау және қадағалау осы салада болмақ, қандайда 

бір нәтижеге қол жеткізілмегендіктен беделін 

жоғалтады. Мысал ретінде айтсам, бірнеше 

халықаралық турнирлердің жеңімпазы, әлемдік 

рейтингте жақсы орында болған спортшы бір 

жарақатқа байланысты өнер көрсете алмаса, біз ол 

спортшыны мүлде ұмытып кетеміз.  

Аталмыш проблеманың 

ұсынылатын шешімі 

Жалпы еліміздің даму әлеуеті өте қарқынды, 

дамыған 30 елдің қатарына кіруді жоспар тұтып 

отырмыз, мемлекет басшысы айтқандай 2029 

жылға қарай ел экономикасы 450 млрд. доллардан 

асуы қажет деген меже бар. Спорттың мәселесінің 

шешіміде дәл осы, нақты спорттық резервті бүкіл 

ел аумағында мемлекет деңгейінде қалыптастыру 

одан әрі олармен жүйелі дұрыс бағыттарда жұмыс 

жасау әлдеқайда пайда әкеледі, яғни спортшы 

түбінде нәтиже көрсетеді. Спорттық 

департаменттерді құру негізінде жергілікті 

федерацияларды формальды емес, нақты іспен 

айналысуға шақырар еді. Әрине, барлық 

бастамада тәуекел болмаса жағдай қиындық 

туғызады. Өзгеріс ол реформаның бір тармақтық 

көрінісі, орталықтан басқаруда болатын тәуекел 

жергілікті мемлекеттік орган басшылары 

бұрынғысынша спорттық департамент 

басшыларын оңды солды қалауларымен 

жұмсауларын доғарады, басшылық орталық 

болғандықтан, біржақты шешім қабылдау 

болмайды.  

Күтілетін нәтиже 

 

Жұмысты жасау барысында әрине барлық 

салынатын ресурстар мен қатар уақыт өте 

қандайда бір нәтижеге жетуіміз қажет. Басқару 

менеджменті бізге осыны дәлелдейді, жобаның 

шектеулі мерзімімен оның қандайда бір аяқталу 

формасы болмаса, сол аяқталу формасына жету 

жолында тәуекелдерді басқару арқылы қандайда 

бір нәтижеге қол жеткіземіз. Алдағы болатын 

Олимпиада ойындарында еліміздің беделін қайта 

қалпына келтіру үшін, жоғарыда аталған 

шараларды қолға алуымыз қажет. Милан-Кортина 

2026 жыл және Лос-Анжелес 2028 жыл Қысқы 

және Жазғы олимпиада ойындарында үздік 10 

елдің қатарында нәтиже көрсету күтіледі.  

Әдебиет 

 

1) ҚР Президентінің ресми сайты. 

https://www.akorda.kz/ru  

2) ҚР Туризм және спорт министрлігінің ресми 

сайты. 

https://www.gov.kz/memleket/entities/tsm?lang=kk  

3) Халықаралық олимпиада комитетінің ресми 

сайты. https://olympics.com/ru/  

